
ده‌ستپێك:
 ئه‌م باس���ه‌ خوێندنه‌وه‌یه‌كی‌ كورت���ی‌ ئه‌زمونی‌ جیاوازی‌ 

سێ ش���اعیره‌ )دلاوه‌ر قه‌ره‌داغی‌، ڕێبوار سیوه‌یلی‌، 
هی���وا ق���ادر( كه‌ فه‌زایه‌ك���ی‌ هاوب���ه‌ش به‌یه‌كیانه‌وه‌ 
ده‌به‌س���تێته‌وه‌ و ڕێ���ده‌دات ب���ه‌ ئێمه‌ ت���ا به‌یه‌كه‌وه‌ 
باس���یان بكه‌ین، هاوتا له‌ ناو خودی‌ ئه‌و فه‌زایه‌شدا 

ڕێگه‌ی‌ جیاوازی‌ ش���یعرییان هه‌یه‌و س���نوره‌كانیان له‌ یه‌ك جیاده‌كاته‌وه‌. ئه‌وه‌ی‌ واده‌كات قس���ه‌ له‌سه‌ر ئه‌م 
شاعیرانه‌ بكه‌ین، ته‌نها ئه‌و دوو خاڵه‌ نییه‌ )جیاوازی‌ و هاوبه‌شی‌(، به‌ڵكو مه‌به‌ستمان قسه‌كردنه‌ له‌باره‌ی‌ ئه‌و 
ره‌گه‌ ڕۆچووانه‌ی‌ ئه‌زمونی‌ ئه‌م شاعیرانه‌وه‌ به‌ هه‌ست و سۆزی‌ خودی‌ و دواجار ئه‌تمۆسفیرێكی‌ مه‌نفاییدا، 
كه‌ واده‌كات رۆمانس���ییانه‌ خۆ بنوێنن. به‌ واتایه‌كی دی‌، ئه‌م ش���یعرانه‌ و خوێندنه‌وه‌ی‌ پێكهاته‌ هه‌ڵوه‌شێنیان 
ته‌نها ڕوانگه‌ی‌ ئێمه‌ نییه‌ بۆیان، به‌ڵكو دیدی‌ ئاوه‌ڵامان هه‌یه‌. پانتایی شیعر وامان لێده‌كات خۆمان له‌ ئاست 
چڕه‌ واتادا ڕاگرین و وردتر تێفكرین له‌ په‌یڤ و له‌ س���نوری‌ كاره‌كه‌ماندا پرس���یاری‌ دروس���ت بوو، وه‌ڵامی‌ 
خۆی‌ وه‌رگرێت و نه‌بێته‌ هۆی‌ تاكه‌ خوێندنه‌وه‌ و ڕاگرتنی‌ ده‌ق به‌م ڕاڤه‌یه‌. له‌و ڕوانگه‌یه‌وه‌ شیعری‌ نوێ له‌ 
شیعرییه‌تی‌ خۆیدا، ده‌ربڕینی‌ خودی‌ شاعیره‌ و به‌ جۆرێك له‌ جۆره‌كان خاڵه‌كانی‌ مانا ده‌ڕواته‌وه‌ بۆ چه‌قی‌ 
دیاریكراو كه‌ خوده‌. ئه‌وا شیعری‌ ئه‌و شاعیرانه‌ش ناكرێت خاڵی‌ بن له‌و خودییه‌ و له‌ پاڵ گێڕانه‌وه‌ جۆراو 

جۆره‌كاندا خۆیان نه‌گێڕنه‌وه‌ و خودییه‌تی‌ شاعیر له‌ شیعره‌كه‌ دا نه‌نوێنن.
ئه‌م س���ێ ش���اعیره‌ ئه‌گه‌ر به‌ شاعیری‌ نه‌وه‌ده‌كانیان بده‌ینه‌ قه‌ڵه‌م، ئه‌وا ده‌شێ وه‌ك سێ ده‌نگی‌ شیعری‌ 
جودا لێیان بڕوانین و دیدگای‌ ته‌ماش���اكردنمان له‌م باس���ه‌دا نه‌بێته‌ هۆی‌ یه‌ك ڕوانین و تاكه‌ڕاڤكردن، به‌ڵكو 
هه‌وڵێك���ی‌ بچووك بێت بۆ خوێندنه‌وه‌ی‌ ئه‌و ش���اعیرانه‌ی‌ كه‌ ئه‌زمونێكی‌ لێكچووی‌ سیاس���ی‌ و كۆمه‌ڵایه‌تی‌ 
نیش���تمانێك لێكیان نزیكده‌خاته‌وه‌ و ڕوانین و ئه‌ندێشه‌كانیان به‌ره‌و سه‌رزه‌مینی‌ جودای‌ یۆتۆپیایی جیایان 
ده‌كاته‌وه‌. ئه‌م سێ شاعیره‌ له‌ نه‌وه‌یه‌كن ده‌نگ جوداو سه‌دا جیا، هه‌ریه‌كه‌ و به‌هۆی‌ شێوازی‌ خۆیه‌وه‌ ده‌نگی‌ 
خۆی‌ ده‌رده‌خات، به‌ڵام ئه‌م سییانه‌ له‌ فه‌زایه‌كی‌ هاوبه‌شدا له‌ ڕووی‌ كه‌شی‌ شیعرییه‌وه‌ لێك نزیكده‌بنه‌وه‌ و 

گوزارشت له‌ خود و بابه‌تگه‌لێك ده‌كه‌ن، به‌رینی‌ مه‌ودایه‌كی‌ شیعری‌ به‌یه‌كیانه‌وه‌ گرێده‌دات.

س���نوری‌ كاره‌كه‌م���ان له‌ به‌رهه‌مه‌كان���ی‌ )مه‌له‌ك 
ڕه‌یحان، زمانی‌ عه‌شق، سێوی‌ سور( دایه‌و جاروبار 
به‌رهه‌مه‌كانی‌ دیكه‌ش دێنه‌ ئاراوه‌، به‌ گش���تی‌ به‌لای‌ 
ئێم���ه‌وه‌ ئه‌م س���ێ به‌رهه‌م���ه‌ ده‌توانێ قورس���ایی و 
قوڵای���ی ئه‌زمون���ی‌ ئ���ه‌وان نیش���انبدات، هه‌ربۆیه‌ به‌ 

باشمانزانی‌ كاره‌كه‌مان له‌سه‌ر ئه‌و به‌رهه‌مانه‌ بێ.

خود وه‌ك سه‌ره‌تایه‌ك بۆ گێڕانه‌وه‌

ده‌س���تپێكی‌ ئه‌م ش���اعیرانه‌ له‌ خاڵێك���ی‌ بچووك 
به‌ڵام سه‌ره‌كییه‌وه‌یه‌ بۆ بڕینی‌ ڕێگه‌یه‌كی‌ دوور، ئه‌و 
خاڵه‌ش )خود(ه‌ وه‌ك یه‌كه‌ سه‌نته‌ری‌ په‌یوه‌ندییه‌كان 
و سنوری‌ چه‌سپاوی‌ ناو شلۆقییه‌كان. هه‌رسێكیان له‌ 
ڕێگه‌ی زمانێكی‌ به‌ وێنه‌وه‌ گوزارشته‌كان ده‌گه‌یه‌نن 
و پاراوی‌ ش���یعر ده‌خه‌نه‌ ب���ه‌ر دیده‌ی‌ خوێنه‌ر، ئێمه‌ 
ل���ه‌م ت���ه‌وه‌ره‌دا هه‌وڵده‌ده‌ین خوێندن���ه‌وه‌ بۆ هه‌وڵی‌ 

هه‌ریه‌كێكیان بكه‌ین:
)زمان���ی‌ عه‌ش���ق و زه‌مه‌ن���ی‌ ئه‌نف���ال(ی‌ ڕێبوار 
س���یوه‌یلی‌ یه‌كێكه‌ له‌و به‌رهه‌مانه‌ی‌ خودێتی‌ شاعیر 
له‌ ناو ش���یعردا ده‌ینووس���ێته‌وه‌، ل���ه‌ ده‌ره‌وه‌ و به‌ر 
له‌ قۆناغی‌ بوون به‌ ش���یعر، زه‌ین ل���ه‌ بیركردنه‌وه‌و 
كارك���ردی‌ كه‌س���ی‌ و ڕوانی���ن و یاده‌وه‌ریی���ه‌كان له‌ 
ڕوانگه‌ی‌ فه‌لس���ه‌فه‌وه‌ و ه���زره‌ ئه‌زمونكراوه‌كانه‌وه‌ 
ده‌رب���از بێ له‌ زه‌ین و بێته‌ جیهانی‌ وش���ه‌ و وێنه‌ی‌ 
ئێستاتیكی‌، بۆ گه‌شتنه‌ قۆناغی‌ كامڵی‌، واتا هه‌وڵێكی‌ 
شكست خواردوبوو، نه‌یتوانیوه‌ ته‌نها وێنه‌ و په‌یڤی‌ 
هونه‌ری بنووسێته‌وه‌، به‌ڵكو له‌گه‌ڵیشیدا هه‌موو ئه‌و 
كێش���مه‌ و گێره‌ و مۆنۆلۆگ���ی‌ ناخی‌ خزاوه‌ته‌وه‌ نێو 
ده‌قه‌ك���ه‌وه‌ و له‌ ش���ێوه‌ی‌ وێنه‌ی‌ هون���ه‌ری و بیری‌ 
مه‌عریفی‌ و یاده‌وه‌ری���ی‌ ڕابردوودا خۆی‌ نواندووه‌، 
ئه‌مه‌ش ته‌وژمی‌ شه‌پۆلی‌ نائاگایی شاعیر ده‌رده‌خات 
ل���ه‌ داچۆڕانی‌ بیره‌كانی‌ بۆ ناو ش���یعره‌كه‌، هاوتا له‌ 
ڕوویه‌ك���ی‌ دیی���ه‌وه‌ ئاگایی ش���اعیر ل���ه‌ هۆنینه‌وه‌ی‌ 
هه‌سته‌ خودییه‌كانی‌ به‌ وێنه‌ی‌ شیعری و زمانی‌ واتا 

به‌خشی‌ نێو شیعر.
ئه‌م قه‌سیده‌ به‌ نه‌فه‌سێكی‌ درێژه‌وه‌، نائومێدییه‌كان 
و شكسته‌ ڕۆحییه‌كانی‌ خۆی و نه‌وه‌یه‌ك باسده‌كات 

و )زمان���ی‌ عه‌ش���ق( دێنێته‌ گ���ۆو )زه‌مه‌ن���ی‌ ئه‌نفال(
ی‌ پێده‌گێڕێت���ه‌وه‌، خودێت���ی به‌ زمانێك���ی‌ ماندووی‌ 
به‌س���ه‌بر ده‌س���ت به‌ ش���یعر ده‌كات، )له‌به‌رده‌رگای‌ 
قه‌سیده‌وه‌ تا ده‌روازه‌ی‌ جه‌هه‌ننه‌م خوێنم لێده‌ڕژێ، 
برین���داره‌ له‌ ئه‌زه‌لمه‌وه‌ تا ع���ه‌ده‌م( )5، ل23( په‌یڤی‌ 
س���ه‌ره‌تا گێڕانه‌وه‌ی‌ حاڵی‌ خۆیه‌تی‌ به‌ زمانی‌ ئێستا، 
ب���ه‌ دوو دێڕ به‌ر ل���ه‌ چوونه‌ ناو قه‌س���یده‌وه‌، له‌به‌ر 
ده‌روازه‌ی‌ ش���یعردا په‌س���نی‌ خۆی‌ ب���ه‌ بریندارێكی‌ 
خوێن لێڕۆیش���توو ده‌كات، ت���ا خوێنه‌ر بزانێ له‌گه‌ڵ 
كێ���دا ڕووبه‌ڕووبۆت���ه‌وه‌، به‌ڵام ئه‌م دێ���ڕه‌ ناتوانێت 
پێناس���ی‌ ته‌واوی‌ بزانرێ، به‌ڵكو دوای‌ چه‌ند دێڕێك 
وه‌ك ئه‌وه‌ی‌ هه‌س���تی‌ به‌ له‌نگی‌ تێگه‌یشتنی‌ خوێنه‌ر 
كردبێ���ت و پرس���یاری‌ ل���ه‌ ڕووخس���اری‌ خوێنه‌ردا 
به‌دیكردبێت، پێناسی‌ نه‌ناسراوی‌ خۆی‌ باسده‌كات كه‌ 
ئه‌نفال به‌ره‌و نه‌مانی‌ بردووه‌، خۆیی لێس���ه‌ندۆته‌وه‌ 
وه‌ك تاك و له‌ ئه‌نجامی‌ ئه‌مه‌ ده‌ستبه‌رداری‌ )شوێن 
كاتیش( بووه‌ وه‌ك هه‌بوویه‌كی‌ نه‌ناسراو، له‌ سنوری‌ 
ده‌س���ه‌ڵاتی‌ وش���ه‌دا له‌ ئێس���تادایه‌، ئه‌م ده‌ستپێكه‌ به‌ 
ئاوازێك���ی‌ كێش���داری‌ ش���ێوه‌ كپ ده‌س���تپێده‌كات و 
گێڕان���ه‌وه‌ له‌ یه‌ك���ه‌م خاڵه‌وه‌یه‌ ك���ه‌ خۆیه‌تی‌، ده‌نگی‌ 
بیس���تراو ش���اعیره‌ و هیچیتر له‌ ئارادانیی���ه‌، هاوێنه‌ 
قورس���ایی خستۆته‌ س���ه‌ر وته‌بێژێك، باس له‌ باری 
نائاسایی خۆی‌ ده‌كات. به‌رده‌وامه‌ له‌ ده‌ربڕین وه‌ك 
ئ���ه‌وه‌ی‌ له‌ب���ه‌ر خۆوه‌ ب���دوێ و ی���اده‌وه‌ری‌ به‌رینی 
ده‌س���ه‌ڵاتی‌ ڕه‌های‌ دابێتێ ب���ۆ گێڕانه‌وه‌ بێ ڕیزبه‌ند 

كردن و سنورداركردن. 
 له‌گه‌ڵ گێڕانه‌وه‌دا یاده‌وه‌ری‌ تێكده‌ش���كێنرێت و 
تۆنی‌ ده‌نگی‌ به‌رز ده‌بێته‌وه‌، به‌ بڕیارێك كه‌ له‌ ئێستای‌ 
ش���یعردا ده‌درێت و خۆی‌ پێ بیناده‌كات، ده‌ترسێت 
به‌ه���ۆی‌ گێڕان���ه‌وه‌وه‌ ی���اده‌وه‌ری‌ ل���ه‌ چوارچێوه‌ی‌ 
خۆی���دا دووباره‌ بێت���ه‌وه‌، هه‌ر بۆیه‌ ده‌سته‌وه‌س���ان 
نیی���ه‌ له‌ب���ه‌رده‌م نه‌مانی���دا، به‌ڵكو ده‌س���تپێده‌كاته‌وه‌، 
بێئ���ه‌وه‌ی‌ بڵێت ل���ه‌ خۆی���ه‌وه‌ ده‌س���تپێده‌كاته‌وه‌، كه‌ 
هه‌م ژیانه‌ و هه‌م كۆتاییش���ه‌. تاكه‌كه‌سی‌ و خودێتی‌ 
لای‌ س���یوه‌یلی‌ ف���راوان ده‌بێ بۆ باس���كردنی‌ واده‌ی‌ 
ئێس���تاگۆییه‌وه‌  ڕێگ���ه‌ی‌  ل���ه‌  ده‌ی���ه‌وێ  و  عه‌ش���ق 

ڕاب���ردووی‌ بخات���ه‌ ب���ه‌رده‌م له‌ناوچوون���ه‌وه‌، به‌ڵام 
ئێس���تا ئه‌و س���اته‌یه‌، ڕاب���ردووی‌ گه‌یاندۆته‌ ئه‌وه‌ی‌ 
هه‌ی���ه‌، كاتێكیش حاش���ا له‌م���ه‌ ب���كات و ده‌یه‌وێ بۆ 
دۆزینه‌وه‌ی‌ ناسنامه‌ ده‌ستپێبكاته‌وه‌، ناتوانێ ده‌رباز 
بێت له‌ ڕابردوو، ل���ه‌ ڕێگه‌ی‌ یاده‌وه‌رییه‌وه‌ ڕابردوو 
ده‌كاته‌ بناغه‌ی‌ دروس���تكردنه‌وه‌ی‌ ئێستا و خۆی‌ له‌ 
ئاین���ده‌ حه‌ش���ار ده‌دات، پێداگ���ری‌ ده‌كات له‌ چوونه‌ 
ناوییه‌وه‌، ده‌یه‌وێ له‌ ئێس���تادا بژی‌، ئێس���تایه‌ك كه‌ 
ده‌لاقه‌یه‌ك���ی‌ هه‌ی���ه‌ بۆ ڕوانی���ن و تێكش���كانه‌كان و 
داڕمان���ه‌كان و گه‌ردانبوونی‌ خۆی‌ و نه‌ته‌وه‌كه‌ی‌، به‌ 
باچوونی‌ خه‌رمانی‌ عه‌شقییان. له‌ ئێستادا هه‌ڵوێسته‌ 
له‌س���ه‌ر جێهێش���تنی‌ ش���ه‌هریار ده‌كات و ده‌مانخاته‌ 
گومانه‌وه‌ به‌رامبه‌ر به‌ كه‌سێتی‌ شه‌هریارانه‌ی‌ خۆی‌ 
و ل���ه‌ ڕێگ���ه‌ی‌ زمانێكی‌ ناس���ۆر ده‌رب���ڕه‌وه‌ وێنه‌ی‌ 
ش���ه‌هریارێكی‌ عاش���قمان نیش���انده‌دات ك���ه‌ هه‌نوكه‌ 
زه‌م���ه‌ن گ���ورزی‌ خۆیلێوه‌ش���اندووه‌و ل���ه‌ كونج���ی‌ 
ته‌نیایی خۆی���دا بێ چه‌ك ڕووب���ه‌ڕووی‌ ئاینده‌بووه‌ 
ك���ه‌ ل���ه‌ ڕێوه‌یه‌ بۆ گه‌یش���تن. ش���ه‌هریارێك كه‌ كات 
ده‌بێته‌ وێنه‌ی‌ دێوه‌زمه‌ی‌ ئه‌نفال و به‌رده‌وام له‌سه‌ر 
س���نگێتی‌ و نایه‌ڵێت بوونێكی‌ مرۆڤ ئاس���ای‌ هه‌بێت 
له‌ ده‌ره‌وه‌ی‌ ئه‌نفالدا، هاوكات له‌گه‌ڵیشیدا پرشنگێكی‌ 
دوور بۆ ژیان له‌ ده‌ره‌وه‌ی‌ كات به‌دیده‌كات، ئه‌ویش 
یاده‌وه‌ریی‌ عه‌ش���قه‌ زمان دێته‌ گۆ و شه‌هره‌زادئاسا 
ده‌دوێ بۆ هێشتنه‌وه‌ی‌ له‌و كابوسه‌دا، به‌ واتایه‌كیتر 
شه‌هریارێك له‌ ناخی‌ ده‌قدا له‌ نێو زه‌مه‌نی‌ ئه‌نفالدایه‌و 
عه‌شقێك دێت و ڕابردووی‌ خۆی بۆ ده‌گێڕێته‌وه‌، تا 
له‌گه‌ڵ ئه‌نفالدا بێت تا هاتنی‌ س���ه‌ری‌ س���اڵی‌ نوێ. له‌ 
ئاس���تێكیدی‌ و به‌ ڕاڤه‌یه‌كیدی‌، شه‌هریار دانیشتووه‌ 
و پاشماوه‌ی‌ چیرۆكه‌كانی‌ ش���ه‌هره‌زاد ده‌گێڕێته‌وه‌ 
ك���ه‌ ئ���ه‌و نه‌یگێڕاونه‌ت���ه‌وه‌ و به‌هۆی‌ جێهێش���تنه‌وه‌ 
خولقاندنی‌ و سپاردی‌ به‌ یاده‌وه‌ریی‌ شه‌هریار تاكو 

ئه‌و بۆمان بگێڕێته‌وه‌.
لێره‌دا چیرۆكی‌ عه‌شق نه‌ك هه‌ر ناگاته‌ كامڵبوون، 
به‌ڵكو به‌ په‌له‌ ته‌واو ده‌بێ و شه‌هره‌زاد دیار نامێنێ 
و خۆی‌ ده‌ربازده‌كات و له‌ سنوری‌ ژیانی‌ سیوه‌یلی‌ 
ده‌چێت���ه‌ ده‌ر، ئه‌وده‌م ئاوڕده‌داته‌وه‌ له‌و س���اڵگه‌له‌ی‌ 

هه‌نده‌ران كه‌ شه‌هره‌زادی‌ هه‌بووه‌، له‌وێشه‌وه‌ بیری‌ 
بۆ دوورتر بۆ ژیانی‌ نیش���تمان ده‌گه‌ڕێته‌وه‌ په‌ی‌ به‌ 
به‌س���ه‌رچوونی‌ ژیان ده‌بات ل���ه‌ ژوورێكی‌ ته‌ریك و 
سارد و ته‌نیادا و خۆی‌ له‌به‌رده‌م هه‌موو هه‌ره‌سێكدا 
ده‌بینێته‌وه‌و چنگه‌كڕێ ده‌كات بۆ ده‌ستپێكردنه‌وه‌ و 

شیعر ده‌كاته‌ گۆڕه‌پانی‌ یاده‌كانی‌. 
دیدگای‌ ش���اعیر بۆ عه‌ش���قی‌ خۆی‌ زۆر تایبه‌ته‌ 
و ل���ه‌ گۆش���ه‌یه‌كه‌وه‌یه‌ ب���ۆی‌ ده‌ڕوانێت ك���ه‌ هه‌موو 
هه‌قێك به‌ خۆی‌ ڕه‌واده‌بینێ بۆ قس���ه‌ له‌سه‌ركردنی‌ 
بێ گوێدانه‌ واده‌ی‌ به‌سه‌رچوون و ئه‌زمونی‌ كۆتایی 
پێهێنراو له‌لایه‌ن مه‌عشوقه‌وه‌. كاتی‌ گێڕانه‌وه‌ له‌ ناو 
ته‌می‌ له‌ده‌س���تدان دایه‌، له‌ وه‌هی‌ به‌ده‌ستهێنانه‌وه‌دا 
جگه‌ له‌ نیش���اندانی‌ قورس���یی‌ عه‌ش���ق لای‌ خۆی و 
هاوڕه‌گه‌زه‌كانی‌، بێ به‌هاكردنی‌ عه‌شق نیشانده‌دات 
له‌لایه‌ن ڕه‌گه‌زی‌ مێ به‌ گش���تی‌ و خۆشه‌ویسته‌كه‌ی‌ 
به‌ تایبه‌تی‌. لێره‌وه‌ ده‌ربڕین ته‌نها له‌ پێناو شكس���تی‌ 
له‌ده‌س���تده‌دات  خۆشه‌ویس���تێك  ك���ه‌  پیاوێكدانیی���ه‌ 
یاخ���ود به‌ جێده‌هێڵدرێت، به‌ڵك���و چوونه‌ ناو ئاڵۆزی‌ 
هاوكێشه‌یه‌كه‌ له‌ مێژووی‌ خۆشه‌ویستی‌ نێوان دوو 
ڕه‌گ���ه‌زدا و چۆنییه‌تی‌ ده‌س���ت لێهه‌ڵگرتنییه‌تی‌ به‌بێ 
شیكاركردن، له‌ گێڕانه‌وه‌ی‌ ئێستای‌ جێهێشتنی‌ )مێ(

ی���ه‌وه‌ به‌ هۆی‌ چاو كران���ه‌وه‌ و دونیابینی و چوونه‌ 
ناو س���ه‌رده‌می‌ مۆدێرنه‌وه‌، ده‌چێته‌وه‌ ناو مێژووی‌ 
ژنه‌وه‌ و پیاوانه‌ له‌و شكسته‌شدا قورسیی‌ ده‌سه‌ڵاتی‌ 
خ���ۆی‌ و جۆرێك ل���ه‌ زه‌بری‌ خۆی‌ نیش���انده‌دات له‌ 
ڕاب���ردوودا، هه‌م���وو ئ���ه‌و هه‌وڵان���ه‌ باس���ده‌كات كه‌ 
داویه‌ت���ی‌ له‌ پێناو ڕزگاركردنیدا، كه‌چی‌ س���ه‌ره‌نجام 
جگ���ه‌ له‌ جێهێش���تن هیچی‌ لێ چنگناكه‌وێت. ش���اعیر 
هێش���تاش عاش���قه‌ و هه‌م���وو ش���تی‌ له‌ ده‌س���تداوه‌ 
جه‌سته‌ نه‌بێت، جه‌سته‌ش له‌ لێواری‌ له‌ ناوچووندایه‌ 
به‌هۆی‌ بیركه‌وتنه‌وه‌ی‌ به‌رده‌وامی‌ ڕس���ته‌ی‌ )عه‌شق 
ته‌واو هێنده‌ نابا هه‌موویت بیر ده‌چێته‌وه‌(، ئه‌مه‌ ئه‌و 
په‌یڤه‌یه‌ كه‌ ش���اعیر تووش���ی‌ به‌رده‌وامیی‌ ش���یعری 
ده‌كات و نایه‌ڵ���ێ هێش���تا كۆتایی به‌ ش���یعر بێنێ، تا 
ده‌گاته‌ ئه‌وه‌ی‌ بڕیاربدات س���ه‌رده‌می‌ به‌س���ه‌رچووه‌ 
ئه‌وی���ش به‌هۆی‌ گ���وزه‌ری‌ كات���ه‌وه‌. هه‌رچه‌ن���ده‌ له‌ 

بنه‌ڕه‌تدا ده‌زانێ به‌جۆرێك له‌ جۆره‌كان س���ه‌رده‌می‌ 
عه‌ش���ق به‌س���ه‌رده‌چێت، ب���ه‌ڵام ته‌واو ده‌س���تبه‌ردار 
نابێ���ت و ده‌یه‌وێت له‌گه‌ڵ نه‌مانی‌ خۆیدا ته‌واوبێ، به‌ 
واتایكیتر ئانی‌ بیرچوونه‌وه‌ی‌ عه‌شق و ته‌واوبوونی‌، 
هاوكات���ه‌ له‌گ���ه‌ڵ نه‌مان���ی‌ ئه‌م���دا، ئ���ه‌م وه‌ك تاك و 
له‌گه‌ڵ نه‌وه‌كه‌یدا كه‌ ش���تێك له‌ خه‌ون و ئه‌فس���انه‌ی‌ 
ڕۆژهه‌ڵاتی‌ له‌ ڕه‌گی‌ ژیان و شیعریاندا ماوه‌، به‌ڵام به‌ 
نه‌مانی‌ خۆیان كه‌ هه‌ڵگری‌ عه‌شقن، خۆشه‌ویستییش 

كۆتایی پێدێت:
نازانم بۆ وا هه‌ستئه‌كه‌م له‌گه‌ڵ كۆچی‌ نه‌وه‌ی‌ 

من دا عه‌شق ده‌مرێ
نازانم بۆ وا هه‌ستئه‌كه‌م له‌گه‌ڵ وه‌رینی‌ په‌نجه‌ 

سه‌رخۆشه‌كانی‌ مندا 
ئه‌وین مه‌ستی‌ ناو نامه‌كان ده‌دۆڕێنێ... 

)5، ل62(

ئه‌وان نه‌وه‌یه‌كن، سه‌رده‌مه‌ جیاكانی‌ كوردستان 
و ده‌س���ه‌ڵاته‌كان و ناخۆش���ییه‌كانی‌ میلله‌ته‌كه‌ی���ان 
دی‌ و ب���ه‌ره‌و هه‌ن���ده‌ران ڕۆیش���تن، له‌گ���ه‌ڵ خۆیان 
عه‌ش���قیان برد و به‌ه���ا كۆمه‌ڵایه‌تییه‌كان، له‌ ئه‌وێش 
كولت���ورو فه‌رهه‌نگێكیان هه‌ڵگرت و پێكه‌وه‌ ته‌باییان 
به‌رپاك���رد دوای‌ ش���لۆقییه‌كی‌ ڕۆحی، به‌ڵام له‌ دوای‌ 

ئه‌م���ان نه‌وه‌كانیدی‌، له‌ ئاوه‌ڵایی و كرانه‌وی‌ س���نور 
و ده‌رگاكان���ه‌وه‌ هه‌م���وو ش���تێكی‌ ئه‌و س���ه‌ده‌یه‌یان 
فه‌رامۆش���كرد و له‌ هه‌وڵی‌ بنیادنانی‌ ژیانێكی‌ جیاواز 
دان كه‌ به‌ش���ێكی‌ كه‌می‌ به‌های‌ سه‌رده‌می‌ پێشووی‌ 
پێوه‌یه‌. ئه‌مه‌ش ته‌نها نیشاندانی‌ جیاوازیی‌ نه‌وه‌كان 
نییه‌، به‌ڵكو له‌گه‌ڵیشیدا كوشتنی‌ ئه‌وینه‌و وه‌لاخستنی‌ 
عه‌شقی‌ سونه‌تییه‌ كه‌ ڕه‌سمی‌ نه‌وه‌ی‌ ئه‌مانه‌، پیاوانی‌ 
ئ���ه‌و نه‌وه‌ی���ه‌ ئازادییاندا ب���ه‌ ژن���ان و له‌به‌رامبه‌ریدا 
ژنانیان له‌ ده‌س���تدا. س���یوه‌یلی‌ به‌ زمانێك���ی‌ گازنده‌ 
ئاسا وێنه‌ی‌ ئه‌مه‌ نیش���انده‌دا. ئه‌گه‌رچی‌ ده‌نگی‌ كزه‌ 
و خه‌مبار، به‌ڵام بێبه‌ش نییه‌ له‌و تۆنه‌ پیاوانه‌یه‌ی‌ كه‌ 
به‌رده‌وام قسه‌كه‌ره‌ له‌ كۆمه‌ڵی‌ كوردیدا بۆ به‌چاودا 
دان���ه‌وه‌ی‌ ئه‌و ش���تانه‌ی‌ كه‌ بۆ ژنیان ك���ردووه‌، ئه‌و 
ده‌نگه‌ ڕاس���ته‌وخۆ س���یوه‌یلی‌ نییه‌ وه‌ك تاك، به‌ڵكو 
پیاوگه‌لێكن كه‌ ئازادییه‌كانی‌ ژنان به‌ به‌رهه‌می‌ ئه‌رك 

و ماندوو بوونی‌ خۆیان ده‌زانن:
قفڵه‌كانی‌ له‌ش و ئه‌ڵقه‌ ڕێزه‌كانی‌ فڕین 

به‌ ده‌سته‌كانی‌ من شكان
له‌ گه‌روی‌ ئه‌و ئه‌ژدیهایه‌ ده‌رمهێنای‌ 

ساڵه‌هابوو له‌ تاریكترین قوژبنی‌ ئافره‌تبوونا
منداڵیه‌كانتی‌ قووت ئه‌دا

 )5، ل100(

شێرزاد حه‌سه‌ن ــ ڕێبوار سیوه‌یلی ــ دلاوه‌ر قه‌ره‌داغی ــ هیوا قادر

وتن���ه‌وه‌ی‌ ئه‌مان���ه‌ ب���ۆ ئه‌وه‌یه‌ ب���ه‌ ژن )كه‌ هه‌م 
ی���اره‌ و ه���ه‌م دایكه‌ و هه‌م مرۆڤ( بڵێن ئه‌وه‌ی‌ ئێمه‌ 
نه‌تده‌ین���ێ وه‌ك ئ���ازادی‌ وه‌ك دوو باڵ بۆ فڕین، تۆ 
هیچ نیت. له‌به‌رامبه‌ریشیدا هه‌ر خۆیان بڵێن ئه‌وه‌شی‌ 
تۆ نه‌مانده‌یتێ له‌ به‌های‌ ژیان، س���ۆز، باوه‌شێك بۆ 

مانه‌وه‌، ئێمه‌ هیچ نین..!!
 س���یوه‌یلی‌ ل���ه‌ ناو پرۆس���ه‌ی‌ ش���یعردا به‌ دوای‌ 
خۆی���دا ده‌گ���ه‌ڕێ ت���ا س���ه‌ره‌نجام ش���یعرێكی‌ پڕ له‌ 
خودیێت���ی‌ ده‌ئه‌فرێن���ێ، له‌ ڕوانگه‌ی‌ ئه‌م قه‌س���یده‌وه‌ 
هیوا قادر ڕای‌ وایه‌ كه‌ زۆرینه‌ی‌ شیعره‌ جوانه‌كانی‌ 
دونی���ا، ش���یعره‌ زاتییه‌كانی‌ خۆیان���ن، )4، ل19( هه‌ر 
بۆیه‌ ڕه‌نگدان���ه‌وه‌ی‌ ئه‌م خودییه‌ش له‌ ش���یعره‌كانی‌ 
خۆیدا به‌دیده‌كرێ و زۆرینه‌ی‌ ش���یعره‌كانی‌ سێوی‌ 
سوور پێكده‌هێنێت، له‌ شیعری‌ )پۆرترێتێك كاڵ كاڵ 
وه‌ك ش���ه‌به‌نگ(دا ب���اره‌ خودی‌ و س���ۆزدارییه‌كانی‌ 
خۆی باس���ده‌كات و ناخی‌ ده‌بێته‌ گۆڕه‌پانی‌ ش���یعر 
و دوالیزمه‌كان���ی‌ ده‌رونی‌ ده‌سه‌وه‌س���انن له‌ ئاس���ت 

گوزارشتكردن له‌ عه‌شقدا.
هێنده‌ی‌ ماسییه‌ك خه‌مبارم/ هێنده‌ی‌ گوڵێكی‌ 
ئاڵیش شاد/ به‌قه‌د ده‌نكێك هه‌نار دڵم ته‌ڕه‌/ 

هێنده‌ی‌ مورویه‌كی‌ شینیش دڵڕه‌ق
 )9،ل64(

هه‌م���وو ده‌ربڕێنێ���ك ده‌لاله‌ت���ه‌ له‌ خ���ودی‌ خۆی‌ 
و په‌یڤ���ه‌كان ده‌كات���ه‌ خولقێنه‌ری‌ وێن���ه‌ی‌ هونه‌ری، 
تاكو س���ه‌رجه‌می‌ وێنه‌ جوداكانی‌ شیعر وێنه‌یه‌كیدی‌ 
پێكده‌هێن���ن ك���ه‌ وێن���ه‌ی‌ خۆیه‌ت���ی‌، خودێك ك���ه‌ له‌ 
بنه‌ڕه‌ته‌وه‌ شیعر له‌ خزمه‌تیدایه‌و خۆیشی‌ له‌ خزمه‌ت 
وش���ه‌كاندایه‌، به‌و پێیه‌ی‌ وشه‌كان ده‌توانن ده‌لاله‌ت 
ب���ن له‌ ئ���ه‌م، ئه‌میش له‌ قاڵبیان بدا و بیانخاته‌ س���ه‌ر 
ئیقاعی‌ ش���یعره‌وه‌ تا له‌ چاڵایی ش���یعردا دوا وێنه‌ی‌ 

دروست بوو ده‌بینین كه‌ خودی‌ شاعیره‌ و ده‌ڵێ:
من پیاوێكم له‌ هیچ/ من پیاوێكم له‌ وه‌هم/ 
چه‌ند تنۆكێكم له‌ مۆم/ چه‌ند جێ پێیه‌كم له‌ به‌فر 
له‌ سه‌حرا/ خوێنێكم ڕژاو بێ ده‌لیل، بێ مه‌ئوا. 
)9، ل65(

كۆتایی ش���یعر زۆر جار ڕاسته‌قینه‌ی‌ ده‌روونی‌ 
شاعیره‌ كه‌ له‌ ترۆپكی‌ باڵاییه‌وه‌ به‌ره‌و شاردنه‌وه‌ی‌ 
من���ی‌ ئاش���كرا ده‌چ���ێ، ب���ه‌ڵام به‌ كش���انی‌ ش���یعر و 
ڕووتبوونه‌وه‌ی‌ ش���اعیر له‌ خه‌یاڵدا، ب���ه‌ره‌و بێباكی‌ 
ده‌چ���ێ و ده‌گاته‌ ترۆپكی‌ خودناس���ی‌ و ل���ه‌ دامێنی‌ 
ش���یعردا چڕیده‌كات���ه‌وه‌ و ده‌ریده‌بڕێ���ت. ئه‌زمون���ی‌ 
ش���یعری‌ هی���وا ق���ادر ل���ه‌ خودییه‌ت���دا و ل���ه‌ بازنه‌ی‌ 
هه‌ستیاریی‌ خۆشویستندا به‌ چه‌شنی‌ ڕێبوار  سیوه‌یلی‌ 
تێكشكاوت نییه‌، به‌ڵكو ئه‌زمونێكی‌ عه‌شق هه‌ڵگرتووی‌ 
ئاینده‌یی���ه‌، چركه‌س���اتی‌ ش���یعر كات���ی‌ گۆڕینه‌وه‌ی‌ 
به‌رده‌وامی‌ خۆشه‌ویستییه‌ به‌بێ نیشاندانی‌ زه‌مه‌نی‌ 
له ‌ده‌ستچوون. له‌ شیعری‌ )ڕۆژێك له‌م شاره‌ كچێكم 
خۆشه‌وێ( چركه‌ساتی‌ سه‌رهه‌ڵدانی‌ خۆشه‌ویستییه‌ 
ك���ه‌ پێویس���تی‌ به‌ گ���وزه‌ری‌ كاته‌ بۆ چه‌س���پاندن له‌ 
خ���ودی‌ خۆیدا، كه‌ش���ێكی‌ ڕۆمانس���ی‌ فه‌راهه‌مبووی‌ 
دێنێته‌وه‌ كه‌ ناونیشانی‌ شیعره‌كه‌ی پێته‌واوده‌كات و 
به‌ سوڕی‌ خۆی‌ ده‌گه‌یه‌نێته‌وه‌، به‌ڵام له‌ شیعری‌ )كه‌ 
با هه‌ڵیكرد نامه‌یه‌ك بنێره‌(دا ش���اعیر له‌ س���ه‌رده‌می‌ 
خۆشه‌ویستیی‌ خۆیدا و هیچ ئاماژه‌یه‌ك نابینرێت كه‌ 
گوزارشت له‌ قه‌یرانی‌ عه‌شق بكات، به‌ڵكو به‌رده‌وام 

له‌ په‌یوه‌ندیی‌ عاشقانه‌دایه‌.
به‌ ش���ێوه‌یه‌كی‌ گش���تی‌ بوونی‌ عه‌ش���ـــــــــق لای‌ 
هی���وا قادر په‌یوه‌س���ته‌ به‌ جوانیی���ه‌وه‌، جوانی‌ وه‌ك 
ئ���ه‌و چه‌مكه‌ی‌ كه‌ س���ه‌رچاوه‌ی‌ هه‌م���وو به‌هاكانه‌ و 
له‌وێ���وه‌ ش���ته‌كان ماناوه‌رده‌گرن، له‌ نێ���وان هه‌موو 
ناشرینی و بێبه‌هاییه‌كدا جێیه‌ك هه‌یه‌ هی‌ جوانییه‌ و 
پێویستی‌ به‌ درك كردن و دۆزینه‌وه‌یه‌. هه‌ندێ جار 
له‌ ناو شتگه‌لێكی‌ ماددی‌ بچووك و یان ئاماژه‌یه‌كی‌ 
په‌راوێزدای���ه‌. كاتێك ئه‌وه‌ ده‌دۆزرێت���ه‌وه‌ كه‌ هێزی‌ 
عه‌ش���ق ب���اڵا بێت، عه‌ش���ق ل���ه‌ مان���ا فراوانه‌كه‌یدا و 
دوات���ر ته‌س���كبوونه‌وه‌ی‌ تابه‌رده‌م یار. ده‌س���ه‌ڵاتی‌ 
عه‌ش���ق به‌خش���ێنه‌ری‌ چاوێك���ه‌ بۆ فراوان���ی‌ ڕوانین 
و خۆشویس���تن ب���ێ گوێدان���ه‌ جیاوازیی���ه‌كان، ب���ێ 
س���نوردانان و پۆلێنكردن���ی‌ ش���ته‌كان، وه‌ك ئه‌وه‌ی‌ 
عه‌شق له‌ سه‌رو موعجیزه‌وه‌ كار بكات و به‌رپاكه‌ری‌ 
ئاسایشی‌ ڕۆحی‌ و پێده‌ری‌ ئاسوده‌یی بێت. كۆمه‌ڵێك 

ل���ه‌ به‌ه���ا مرۆڤ���ی‌ و كولت���وری‌ و فه‌رهه‌نگیی���ه‌كان 
په‌یوه‌س���ت ده‌كرێنه‌وه‌ به‌ خۆشه‌ویستییه‌وه‌ و ده‌بنه‌ 
پێكهێن���ه‌ری‌ بنه‌مایه‌ك���ی‌ پت���ه‌و بۆ خۆشه‌ویس���تی‌ و 
عه‌ش���ق، ئه‌م عه‌ش���قه‌ له‌ ڕێزگرتنه‌وه‌ سه‌رهه‌ڵده‌دات 
و ب���ه‌رده‌وام ده‌بێ���ت ت���ا ده‌گات���ه‌ ئاس���ت ڕامانه‌كان 
ل���ه‌ جوانی���داو قووڵده‌بێت���ه‌وه‌ ت���ا وه‌رگرتن���ی‌ مانای‌ 
گه‌وره‌تر، ئه‌وسا شاعیر له‌سه‌رو هه‌موو ئه‌مانه‌وه‌ و 
وه‌ك مرۆڤێك بڕوای‌ ته‌واوی‌ به‌ جوانی‌ ده‌بێت و به‌ 
دیدێك له‌ جوانی‌ ده‌ڕوانێت )كه‌ سه‌رچاوه‌ی‌ یه‌كه‌می‌ 
عه‌ش���قه‌( ده‌توانێت دونیاو مرۆڤایه‌تی‌ ڕزگار بكات، 
ل���ه‌ یه‌كێك له‌ چاوپێكه‌وتنه‌كانی‌ كتێبی ‌)ئه‌وه‌ی‌ دونیا 
ڕزگار ده‌كات جوانییه‌(دا، له‌ گرنگیی‌ جوانی‌ ده‌دوێت 
و جوانییه‌كان���ی‌ ئه‌فرێن���راوی‌ ده‌س���ه‌ڵاتی‌ یه‌زدان و 
جوانییه‌كانی‌ خودی‌ یه‌زدان به‌ دوو جه‌مسه‌ر ده‌زانێ 
كه‌ بێ ڕوانیینه‌ یه‌كێكیان و درككردنی‌، هه‌س���تكردن 
به‌وی‌ دیكه‌یان مه‌حاڵه‌، له‌م باره‌یه‌وه‌ ده‌ڵێت: )ئه‌گه‌ر 
پێت وایه‌ خودا خه‌لقكه‌ری‌ هه‌موو جوانییه‌كانه‌، ئه‌وا 
هی���چ نه‌بێت ده‌بێت حورمه‌ت���ی‌ ئه‌و جوانییانه‌ بگریت 
كه‌ خودا خاوه‌نییه‌ت���ی‌، یه‌كێكیش له‌و جوانییه‌ هه‌ره‌ 
دیاران���ه‌ی‌ خ���ودا ئینس���انه‌، كه‌وای���ه‌ حورمه‌تگرتنی‌ 
ئینسان بۆ خۆی‌، حورمه‌تگرتنی‌ داهێنانه‌ جوانه‌كانی‌ 
خودای���ه‌، دی���اره‌ ئ���ه‌و حورمه‌تگرتنه‌ ته‌نها ئینس���ان 
ناگرێته‌وه‌، به‌ڵكه‌ هه‌موو گه‌رد و بوونێكی‌ سه‌ر ئه‌م 
ئه‌س���تێره‌یه‌ و كۆی‌ كه‌ون ده‌گرێته‌وه‌ كه‌ كاریگه‌ری‌ 
ڕاسته‌وخۆ و ناڕاسته‌وخۆیان له‌سه‌ر بوونی‌ ئینسان 
هه‌یه‌()10، ل150( هیوا قادر دیدێكی‌ سۆفییانه‌ی‌ هه‌یه‌ 
بۆ عه‌شق و جوانی‌. جوانی‌ شتێكه‌ لای‌ شاعیر جگه‌ 
له‌وه‌ی‌ ده‌توانێ حورمه‌تی‌ شته‌كان بپارێزێت، هاوتا 
ده‌بێت���ه‌ بۆته‌یه‌كیش بۆ توان���ه‌وه‌ی‌ به‌ها مرۆییه‌كان. 
ئیب���ن عه‌ره‌بی‌ گه‌وره‌ س���ۆفیی‌ ئیس�ل�امی‌ ل���ه‌ نێوان 
عه‌شق و جوانیدا په‌یوه‌ندییه‌كی‌ پته‌و دروستده‌كات، 
پێیوایه‌ عه‌ش���ق به‌هایه‌كی‌ سه‌ربه‌خۆی‌ نییه‌ به‌ ته‌نها، 
بونیادنه‌ری‌ عه‌ش���ق جوانییه‌. دیدگای‌ ئه‌م س���ۆفییه‌ 
ته‌نها له‌ ڕوانگه‌ی‌ ئیسلامه‌وه‌ نییه‌، به‌ڵكو عیرفانیه‌تێكه‌ 
خودا به‌ جوانترین ده‌زانێ و عاشقانی‌ ده‌یپه‌رستن و 
ده‌یكه‌نه‌ مه‌عبود و مه‌حبوب و مه‌عشوق، له‌به‌رامبه‌ر 

ئه‌مه‌دا به‌وهۆیه‌وه‌ی‌ س���ه‌روكاری‌ له‌گه‌ڵ مرۆڤدایه‌، 
ئه‌وی���ش به‌ ج���وان ده‌زانێت، چونكه‌ دروس���تكراوی‌ 
یه‌زدان���ه‌ و به‌ جێگری‌ خۆی‌ دایناوه‌ له‌س���ه‌ر زه‌وی‌، 
كاتێكی���ش یه‌كێ���ك جێگری‌ ئ���ه‌و خالق���ه‌ جوانه‌ بێت، 
پێویس���ته‌ جوان بێت وه‌گه‌رنا ئه‌و شوێنه‌ی‌ پێ ڕه‌وا 
نابینرێ���ت، لێ���ره‌وه‌ خودا ئافه‌ری���ده‌ و جێگری‌ خۆی 
خۆشده‌وێت، ئه‌وانیش خودا و دواتریش له‌ سوڕێكی‌ 

بازنه‌ییدا به‌نده‌كانی‌ خودا.)1، ل134(
وێنه‌ی‌ عه‌ش���ق له‌ ش���یعرێكیدا به‌ ناوی‌ )خودایه‌، 
ئه‌م دڵته‌نگیی���ه‌ تا ك���ه‌ی‌()9، ل62( وێنه‌یه‌كه‌ جودایه‌ 
ل���ه‌ دوو ش���اعیره‌كه‌ی‌ دیكه‌، ڕوانینێك���ی‌ تایبه‌تییه‌ و 
هه‌ڵقوڵاوی‌ ئه‌زمونێكی‌ خودییه‌. له‌و شیعره‌دا شاعیر 
له‌ نێوان مه‌رگ و ژیاندا خۆی‌ و ته‌نهایی شكده‌بات، 
چركه‌س���اتی‌ هۆنینه‌وه‌ی‌ ش���یعر دڵته‌نگییه‌ و دووڵی‌ 
له‌ نێوان سنوره‌ به‌ یه‌كداچووه‌كانی‌ مه‌رگ و ژیاندا، 
خۆی‌ به‌ هه‌ڵواس���راوی‌ له‌و نێوه‌ن���ده‌دا ماوه‌ته‌وه‌ و 
توانای‌ جیاكردنه‌وه‌یانی‌ نییه‌. ئه‌م دوو چه‌مكه‌ به‌یه‌ك 
چه‌م���ك ده‌زانێ و ده‌ی���ه‌وێ جوانیی���ه‌ بچووكه‌كانی‌ 
پێببه‌خش���ن كه‌ به‌خته‌وه‌ریی‌ گه‌وره‌ بۆ شاعیر دێن، 
لێره‌وه‌ كۆمه‌ڵێك ورده‌ وێنه‌ دێنێت، وێنه‌ی‌ ئێستاتیكی‌ 
ك���ه‌ پڕن له‌ هه‌س���ت و جووڵه‌و بزاوت���ن، له‌ ده‌نگ و 
ڕه‌نگ. له‌م وێنانه‌دا ش���اعیر سیفات ده‌به‌خشێته‌ هه‌ر 
شتێك كه‌ جێگه‌ی‌ تێڕوانین بێ له‌لای‌ ئه‌و، له‌وێشه‌وه‌ 
ده‌یه‌وێت ژیان و مه‌رگ ئه‌و سیفه‌تانه‌ ببه‌خشنه‌ ئه‌م 
ك���ه‌ وه‌س���تاوه‌ به‌ ته‌نها ل���ه‌ ناو دردۆنگی���داو توانای‌ 

ده‌ربازبوونی‌ نییه‌ لێی:
پڕمكه‌ له‌نوور ئه‌ی‌ مه‌رگ، ئه‌ی‌ ژیان/ پڕمكه‌ 
له‌ و غه‌زه‌به‌ی‌ كه‌ خه‌یاڵ ده‌یگرێ له‌ شێتی‌/

پڕمكه‌ له‌ ئاوی‌ ده‌رپه‌ڕیوی‌ نارنج/كه‌ ئاو 
ده‌زێنێته‌ سه‌ر شووشه‌ی‌ نیگای‌ چاو بۆ خه‌یاڵ/ 
پڕمكه‌ له‌ ده‌نگی‌ ته‌قینه‌وه‌ی‌ خونچه‌، پڕمكه‌ له‌ 

ده‌نگی‌ تروكاندنی‌ گه‌ڵا....
پڕمكه‌ له‌ ئازاری‌ شه‌ق بردنی‌ هه‌نار/ لوتم 
پڕكه‌ له‌ بۆنی‌ بغورد، له‌ كزه‌ی‌ مۆم، له‌ بۆنی‌ 
به‌ی‌/ تازه‌ من سه‌رفی‌ نه‌زه‌ر له‌ عه‌شق ناكه‌م
عه‌شق به‌ ته‌نهایی ناوێرێ/ چ ته‌نهاییه‌كه‌ 

عه‌شق خودایه‌/ چ ته‌نهاییه‌كه‌ ژیان، چ 
ته‌نهاییه‌كه‌ مه‌رگ

)9، ل63(
ئ���ه‌و وێنان���ه‌ هه‌م���ووی‌ له‌ خزم���ه‌ت نیش���اندانی‌ 
چركه‌كانی‌ عاش���قبووندایه‌، گه‌رچی‌ تا كۆتایی شیعر 
ل���ه‌ عه‌ش���ق نادوێت، ب���ه‌ڵام دواب���ه‌دوای‌ وێنه‌كان و 
داواكردنی‌ ئه‌و هه‌یه‌جان و جوڵه‌ و گومانه‌ له‌ ژیان و 
مه‌رگ، ئه‌وس���ا عه‌شق دێنێته‌ ناو شیعره‌وه‌ و له‌گه‌ڵ 
م���ه‌رگ و ژیان���دا به‌ه���ۆی‌ ته‌نهایی���ه‌وه‌ به‌یه‌كیانه‌وه‌ 
ده‌به‌س���تێته‌وه‌. ژیان ته‌نهاییه‌، م���ه‌رگ ته‌نهاییه‌، له‌و 
نێوانه‌دا عه‌شق هه‌یه‌ كه‌ سه‌روه‌ری‌ هه‌موو شته‌كانه‌ 
ئه‌وی���ش دیس���انه‌وه‌ ته‌نهایی���ه‌ و ناتوان���ێ ڕه‌ه���ات 
كات ل���ه‌ ته‌نهایی، چونكه‌ خودی‌ عاش���ق س���وهراب 

وته‌نی‌)هه‌میشه‌ ته‌نهایه‌(.
خودییه‌ت���ی‌ دلاوه‌ر قه‌ره‌داغی‌ ته‌نه���ا خودییه‌كی‌ 
په‌تی‌ نییه‌، به‌ڵكو سه‌كۆیه‌كه‌ بۆ ڕوانین له‌ خوده‌كانی‌ 
نزیكی‌، هه‌ر ئه‌مه‌ش ده‌بینین زۆرترینی‌ شیعره‌كانی‌ 
پێشكه‌شی‌ ئه‌و دۆس���تانه‌ كردووه‌ كه‌ پێویستیان به‌ 
گێڕانه‌وه‌ی‌ خۆیانه‌ و ئه‌م ده‌یانگێڕێته‌وه‌، خودییه‌كانی‌ 
ل���ه‌ گه‌ڕانه‌وه‌ی‌ نێ���و یۆتۆپیاكانی���دا ده‌رده‌كه‌وێ كه‌ 

دواتر به‌ درێژی‌ له‌ باره‌یه‌وه‌ ده‌دوێین.
ده‌ڵێی‌ له‌ زه‌ریاوه‌ هاتوم

 ده‌ڵێی له‌ باخچه‌وه‌
 له‌ ئێواره‌ی‌ ته‌ڕی‌ شه‌قامه‌وه‌

له‌ داڵغه‌ی‌ گه‌یوی‌ به‌هێیه‌كه‌وه  
 ‌)3،ل 223(
خودییه‌تی‌ دلاوه‌ر پڕه‌ له‌ ساتی‌ هه‌ستی‌، به‌وه‌دا له‌ 
سیوه‌یلی‌ خۆی‌ جیاده‌كاته‌وه‌ هه‌ستیانه‌ و ڕۆمانسیانه‌ 
باری‌ ڕۆحی‌ خۆی‌ ده‌گێڕێته‌وه‌ و پێویس���تی‌ به‌ فكر 
و فه‌لس���ه‌فه‌ نییه‌، له‌ كاتێكدا س���یوه‌یلی‌ له‌گه‌ڵ باری‌ 
خۆی���دا، ب���اری‌ ه���زری‌ و گۆڕانه‌كانی‌ ئه‌زمونیش���ی‌ 
ده‌گێڕێت���ه‌وه‌. هه‌روه‌ه���ا هی���وا ق���ادر خود ب���ه‌ هۆی‌ 
زمانی‌ به‌وێنه‌ و هونه‌ریی ش���یعرییه‌وه‌ له‌ ئاس���تێكی‌ 
ب���اڵای‌ هه‌س���تیدا ده‌گێڕێته‌وه‌، ئ���ه‌وه‌ی‌ زۆر به‌رچاو 
بێت له‌ خودێتی‌ ئه‌م س���ێ ش���اعیره‌دا ئه‌وه‌یه‌، له‌ پاڵ 
جیاوازییه‌ به‌رچاوه‌كانیاندا لێكچوونێك هه‌یه‌ ئه‌ویش 

به‌به‌ه���اوه‌ ڕوانینه‌ بۆ خود و كۆنتاكت���ی‌ به‌رده‌وامه‌ 
ل���ه‌ نێوان خۆی���ان و ده‌نگ���ی‌ دڵیاندا. ئه‌م���ان له‌گه‌ڵ 
هه‌موو باس���كردنێك و فراوانكردنی‌ پانتایی ش���یعر 
ب���ۆ بابه‌ته‌ مرۆی���ی و كۆمه‌ڵایه‌تی‌ و هه‌س���تییه‌كان، 
به‌رده‌وام ده‌نگی‌ خود ئاماده‌گیی‌ هه‌یه‌ و مینبه‌رێكی‌ 

پێبه‌خشراوه‌، تا خۆی‌ بگێڕێته‌وه‌. 
خودییه‌ت و په‌یوه‌س���تكردنه‌وه‌ی‌ به‌ عه‌ش���قه‌وه‌ 
له‌ ش���یعری‌ قه‌ره‌داغیدا، س���ه‌ره‌تا وێنه‌یه‌كی‌ كاڵه‌وه‌ 
ب���ووه‌، لێڕامانی‌ وردیش ناتوانێ‌ س���نوره‌كانیان لێك 
جیابكاته‌وه‌. ب���ه‌ڵام دواتر به‌هۆی‌ وه‌س���تانی‌ زۆری‌ 
ناو زه‌مه‌نی‌ ش���یعره‌وه‌، هه‌س���ت به‌ عه‌شق ده‌كرێ. 
ئه‌و كاته‌ی‌ ش���اعیر بگۆیه‌ له‌ تێكس���ته‌كه‌دا، س���اتێكه‌ 
شكس���تێك ڕووین���ه‌داوه‌ له‌ عه‌ش���قدا، به‌ڵك���و ده‌می‌ 
په‌یوه‌ندكردنی‌ عاش���قانه‌یه‌، خۆشه‌ویستییه‌كه‌ ئارام 
و ب���ه‌رده‌وام ل���ه‌ ش���یعردا ده‌رده‌كه‌وێ���ت و ده‌بێت���ه‌ 
چینێك هه‌ستیی‌ ناسك و ڕووی‌ شیعر داده‌پۆشێت، 
خۆشه‌ویس���تی‌ ده‌درێت به‌ ئاش���نایان و دۆستان و 
هاوڕێی���ان، عه‌ش���قیش )ب���ه‌ ئ���ه‌و( وه‌ك نادیارێك���ی‌ 

شیعری‌ ئاماده‌گی‌ ده‌بێت له‌ دیوانه‌كاندا.
خۆشه‌ویس���تی‌ و عه‌ش���ق له‌ خ���وده‌وه‌ ده‌درێت 
به‌هه‌ر شتێك و كه‌س���ێك، هه‌میشه‌ ساده‌یه‌، عاشقه‌، 
ب���ه‌ڵام تێڕاماو و ته‌نها. بۆ ده‌رخس���تنی‌ هه‌ر بارێكی‌ 
خ���ۆی‌ كه‌ ب���ه‌رده‌وام ی���ا منداڵیه‌ یا ته‌نهای���ی ‌یانیش 
عاش���قی‌، وێن���ه‌ی‌ كوردان���ه‌ی‌ زۆر ناس���ك دێنێت���ه‌ 
ش���یعره‌وه‌ ب���ه‌ ده‌ربڕینێ���ك ت���ا زۆری‌ و فراوانی���ی‌ 
ئه‌و باره‌ له‌ خۆیا یان ش���تێكی‌ په‌یوه‌س���ت به‌ خۆوه‌ 
نیش���انبدات وه‌ك )جمه‌مدێ ل���ه‌ منداڵی، پڕ پڕ بێ له‌ 
لێزمه‌ی‌ هه‌نس���ك، پڕپڕ بێ له‌ هاژه‌ی‌ چاك و چۆنی‌، 
ش���ه‌ڵاڵ له‌ كرانه‌وه‌، ته‌نراو به‌ چاوه‌ڕووانی‌، تژی‌‌ له‌ 
ڕۆژبوونه‌وه‌، سیخناخ به‌ مین، لێوان لێو له‌ ته‌نیایی، 
لێوڕێژ له‌ ژنان زیڕكردوو، تا ئه‌وپه‌ڕی‌ وه‌ڕس بوون، 
پڕ له‌ گڤه‌ی‌ ته‌نیایی، پڕاوپڕی‌ ڕوانین...( هه‌موو ئه‌م 
ده‌ربڕینانه‌و زۆری‌ دیكه‌ی‌ وه‌ك )لۆژ لۆژ، كاڵ كاڵ، 
ته‌ڕ ته‌ڕ، سپی‌ سپی‌( به‌كاردێنێ تا مه‌به‌ستی‌ پڕاوپڕ 
بپێكێ���ت و ببێته‌ هۆی‌ نیش���اندانی‌ ئه‌و ب���ڕه‌ زۆره‌ی‌ 
هه‌ست و ئیحساسی‌ به‌رامبه‌ر به‌ ژیان و یاده‌وه‌ری‌ 

و كه‌شه‌ سۆزداری‌ و ڕۆحانییه‌كانی‌.
له‌ شیعرێكی‌ دا ده‌ڵێت:

له‌ عیشقا.... هه‌ڵده‌له‌رزم
 له‌ عیشقا....خه‌ریكه‌ ڕه‌ق ببمه‌وه‌
 له‌ عیشقا....دووگیانم به‌ ترس

 لێوڕێژ.... له‌ مردن
 له‌ عیشقا....شه‌ڵاڵم له‌ نهێنییه‌ جوانه‌كان
 لرفه‌م دێ له‌ په‌شیمانییه‌ چكۆله‌كان 

 )3، ل80(

له‌ عه‌ش���قدا ش���ته‌ واتاییه‌كان به‌رجه‌سته‌ ده‌كات 
و وێن���ه‌ی‌ ت���اك به‌ره���ه‌م ده‌هێن���ێ، به‌ پڕی‌ عه‌ش���ق 
نیش���انده‌دات و وه‌ك هه‌واڵێك باری‌ خۆی‌ ناگه‌یه‌نێ 
و ته‌نها بڵێ عاش���قم، به‌ڵكو باری‌ خۆی‌ له‌ عه‌ش���قدا 
ده‌گێڕێته‌وه‌ كه‌ پڕه‌ له‌ س���اتی‌ هه‌ڵچوون و بزاوتن و 
گه‌رمی‌ و س���اردی‌ و هه‌موو ش���لۆقییه‌ك كه‌ ده‌بێت 

عاشقێك هه‌یبێت.
ئه‌گه‌ر بمانه‌وێ ئه‌زمونی‌ هه‌ر سێكیان نیشانبده‌ین 
له‌ خودییه‌ت و عه‌شقدا، پێویستمان به‌ جیاكردنه‌وه‌ و 
هێڵكارییه‌ك ده‌بێت وه‌ك له‌لای‌ خواره‌وه‌ ده‌بینرێت: 
ئاڕاس���ته‌ی‌ هێڵ���ی‌ ش���یعری‌ س���یوه‌یلی‌، به‌هۆی‌ 
هه‌س���ته‌ خودییه‌كانییه‌وه‌ له‌ هه‌ڵكش���ان و داكش���انی‌ 
به‌رده‌وامدایه‌، ئه‌و كاتانه‌ی‌ ل���ه‌ ڕێگه‌یه‌كدا به‌ته‌ریبی‌ 
له‌گه‌ڵ بابه‌تێكی‌ زۆر خودیدا ڕێده‌كات، چاوه‌ڕووانی‌ 
لێده‌كرێت به‌ هه‌مان ڕیتم بگاته‌ خاڵێك كه‌ بۆی‌ ئاراسته‌ 
كراوه‌، به‌ڵام به‌ر له‌ گه‌یشتن ئاڕاسته‌كه‌ی‌ ده‌گۆڕێت 
و دژبێژیانه‌ ڕووده‌كاته‌ خاڵێكیترو گوزارش���ته‌كانی‌ 
ب���ه‌ ئاقارێك���دا ده‌ب���ات، تا ت���ه‌واو په‌ش���یمانیی‌ خۆی‌ 
ده‌ربڕێ له‌ ئاست هه‌ر وتنێكی‌ پێشینه‌ییدا. ئاوێته‌یی 
په‌ش���یمانی‌ و خۆشه‌ویس���تی‌، هاوتا ڕاڕایی له‌ نێوان 
هه‌ڵبژاردندا، واده‌كات هێڵه‌كان به‌ په‌رش���ی‌ ئاڕاسته‌ 
بكرێن، تۆنه‌كانی‌ ده‌نگی‌ له‌ یاریكردنێكی‌ به‌رده‌وامدا 
ب���ن، ئه‌مه‌ش ده‌بێته‌ ه���ۆی‌ ترازانی‌ ش���یعری‌ وتراو 
و وتن���ی‌ وێناك���راوی‌ زه‌ین���ی‌ خوێنه‌ر، س���ه‌ره‌نجام 
خۆدانه‌ ده‌ست شه‌پۆلی‌ شیعری‌ بێ چاوه‌ڕوانكردنی‌ 
ئ���ه‌وه‌ی‌ كه‌ ده‌بێت بوترێت. لێره‌وه‌ ش���یعری‌ ڕێبوار 

س���یوه‌یلی‌ ده‌بێته‌ پانتاییه‌كی‌ فراوان كه‌ ته‌وژمه‌كانی‌ 
وێن���ه‌ و ب���ه‌رزی‌ و نزمی���ی‌ ڕیتم ده‌س���تیان هه‌یه‌ له‌ 
دروس���تكردنیداو خوێنه‌ر له‌گه‌ڵ خۆیاندا ده‌به‌نه‌ نێو 
زه‌مه‌نه‌ جیاوازه‌كانه‌وه‌ بێئه‌وی‌ بیه‌ڵن بێزار ببێ له‌و 

جووڵه‌و بزاوتنه‌.
 جیاواز له‌ س���یوه‌یلی‌ شیعری‌ دلاوه‌ر قه‌ره‌داغی‌ 
ئاڕاسته‌یه‌كی‌ دیار و چه‌سپاوی‌ هه‌یه‌، زه‌مه‌ن ئێستایه‌ 
و ڕابردوو، هێڵی‌ شیعری‌ به‌ دوو ئاڕاسته‌ كارده‌كات. 
ل���ه‌ ئێس���تادایه‌ و ته‌ریبه‌ له‌گه‌ڵ خ���ودی‌ گێڕانه‌وه‌دا، 
یاخود له‌ ئێس���تاوه‌ به‌ره‌و ڕابردوو شۆڕده‌بێته‌وه‌ و 
له‌وێوه‌ سنوری‌ شیعریی‌ فراوانده‌كات، به‌ یه‌ك ڕیتمی‌ 
ئارام ده‌نگی‌ ده‌رده‌خات، س���ه‌دای‌ دلاوه‌ر به‌رده‌وام 
ئارامه‌، گۆڕانی‌ زه‌مه‌ن و له‌ده‌س���تدانی‌ شت و كه‌س 
و نه‌هامه‌تییه‌كانی���ش، له‌و ئارامیی���ه‌ی‌ كه‌مناكه‌نه‌وه‌، 
حه‌س���ره‌تئامێز  خه‌مب���ارو  تۆنه‌ك���ه‌ی‌  ئه‌گه‌رچ���ی‌ 
نیش���انده‌دات، ب���ه‌ڵام نابێت���ه‌ ه���ۆی‌ تۆڕه‌ك���ردن یان 

بێزاربوونی‌.
هیوا قادر ئاڕاس���ته‌ی‌ ش���یعریی‌ ف���ره‌ زه‌مه‌نه‌ به‌ 
چه‌شنی‌ س���یوه‌یلی‌، به‌ڵام به‌وه‌دا له‌ سیوه‌یلی‌ خۆی‌ 
جیاده‌كاته‌وه‌، هێڵ���ی‌ گێڕانه‌وه‌ به‌رده‌وام له‌گه‌ڵ خود 
دایه‌ و زه‌مه‌ن له‌ شیعردا ده‌چه‌سپێت و ته‌ك ڕێره‌وی‌ 
له‌ ده‌قێكدا دێنێته‌ ئاراوه‌، ئه‌مه‌ش ش���یعرییه‌ت له‌ ناو 
خودی‌ خۆیدا ڕاده‌گرێت له‌ به‌رده‌م ئه‌زمونێكی‌ ته‌واو 
كامڵب���وودا ك���ه‌ ل���ه‌ دوا قۆناغدایه‌ بۆ بوون���ه‌ وێنه‌ی‌ 
ش���یعریی‌. ڕیتمی‌ هیوا به‌ ش���ێوه‌یه‌كی‌ گشتی‌ نه‌رمه‌، 
ب���ه‌ڵام له‌ هه‌ن���دێ جیگه‌ی‌ پ���ڕ له‌ س���ۆزدا تۆنه‌كه‌ی‌ 
به‌رزتر خۆ ده‌نوێنێت و گێڕانه‌وه‌كان ئاڕاس���ته‌یه‌كی‌ 

كه‌مێك خێرا وه‌رده‌گرن بۆ ده‌ربڕینی‌ خۆێتی‌.

هه‌ستی‌ خودیی ئاڕاسته‌ی‌ ته‌ریبی‌ هێڵی‌ شیعریی
 گۆڕینی‌ ئاڕاسته‌كان له‌ زه‌مه‌نه‌ جوداكاندا

هێڵكاری‌ خودییه‌تی‌ شیعری‌ ڕێبوار سیوه‌یلی‌ 
هه‌ستی‌ خودیی ئاڕاسته‌ی‌ ته‌ریبی‌ هێڵی‌ شیعریی

 ڕابردوو  -  ئێستا
هێڵكاری‌ خودییه‌تی‌ شیعریی‌ دلاوه‌ر قه‌ره‌داغی‌ 
هه‌ستی‌ خودیی ئاڕاسته‌ی‌ ته‌ریبی‌ هێڵی‌ شیعریی

 ئاڕاسه‌ی‌ شیعر به‌پێی ده‌ق
هێڵكاری‌ خودیه‌تی‌ شیعری‌ هیوا قادر 

نیش���انده‌ری‌  س���ه‌ره‌وه‌  لای‌  هێڵكارییه‌كان���ی‌ 
جیاوازبوون���ی‌ هه‌رس���ێ ش���اعیره‌ به‌هۆی‌ هه‌س���ته‌ 
ناوه‌ك���ی‌ و ه���ۆكاره‌ ده‌ره‌كییه‌كانی‌ ن���او ژیانیانه‌وه‌، 
و  س���ه‌رهه‌ڵده‌ده‌ن  ناخ���ه‌وه‌  ل���ه‌  جیاوازیی���ه‌كان 
شیعرییه‌ت ده‌گرنه‌وه‌ و له‌ ڕیتم و تۆن و هه‌ڵكشانی‌ 
ش���یعردا خ���ۆی‌ ده‌بینێت���ه‌وه‌، ئه‌مه‌ وه‌ك جی���اوازی‌ 
وه‌ك نزیكایه‌تییش هاوش���ێوه‌یی ئه‌م س���ێ شاعیره‌ 
گه‌ڕانه‌وه‌یه‌ بۆ ڕاب���ردوو به‌ هه‌موو ماناكانییه‌وه‌، له‌ 
ڕابردووش���دا بۆ سه‌رده‌مێك كه‌ منداڵیه‌كانی‌ ئه‌مانه‌. 
هه‌رس���ێ ش���اعیر به‌جۆرێ���ك خۆشه‌ویس���تییان بۆ 
منداڵ���ی هه‌یه‌، ب���ه‌ دوای‌ ئاوێزه‌ی‌ منداڵی���ه‌وه‌ن تا به‌ 
چاوێك���ی‌ ڕه‌نگاڵ���ه‌وه‌ ژیان ببینن، خ���ه‌ون ده‌بیننه‌وه‌ 
خۆی���ان له‌ كۆڵانه‌كانی‌ منداڵیدا ده‌دۆزنه‌وه‌ و له‌وێوه‌ 
ده‌ستده‌كه‌نه‌وه‌ به‌ ژیان له‌دوای‌ هه‌موو ماندووبوون 
و بێزاربوونێ���ك قومێك ئاو له‌و كۆڵان���ه‌ باریكانه‌ی‌ 
منداڵیدا ده‌خۆنه‌وه‌و وێنه‌ په‌رتبووه‌كانی‌ خۆیان له‌وێ 
به‌یه‌كه‌وه‌ ده‌بیننه‌وه‌و خۆیان ده‌دۆزنه‌وه‌. گه‌ڕانه‌وه‌ی‌ 
منداڵی به‌ پێی‌ زانایانی‌ ده‌روونناسی‌ )دوو مه‌به‌ستی‌ 
تێدایه‌، یه‌كه‌می���ان هه‌ڵاتنه‌ له‌ بارودۆخی‌ ناهه‌مواری‌ 
كه‌س���ه‌وه‌ به‌ره‌و دواوه‌ بۆ قۆناغێكی‌ به‌س���ه‌رچووی‌ 
ته‌مه‌ن، كه‌ تیایدا هه‌ستی‌ به‌سۆز و خۆشه‌ویستی‌ و 
بایه‌خی‌ پێویست كردووه‌، دووه‌میشیان بژاردنه‌وه‌ و 
به‌سه‌ركردنه‌وه‌و دووباره‌ پێداچوونه‌وه‌ی‌ قۆناغێكی‌ 
ته‌مه‌نێكی‌ به‌س���ه‌رچووی‌ كه‌س���ه‌، كه‌ له‌ كاتی‌ خۆیدا 
وه‌كو پێویس���ت به‌سه‌ری‌ نه‌بردبێت و له‌زه‌تی‌ خۆی‌ 
لێ نه‌دیبێ���ت(.)7، ل8( خاڵی‌ یه‌كه‌میان به‌ جۆرێك له‌ 
جۆره‌كان س���یوه‌یلی‌ و قه‌ره‌داغی‌ ده‌گرێته‌وه‌، خاڵی‌ 
دووه‌میشیان هیواقادر به‌تایبه‌ت له‌ شیعری ‌)منداڵیم 
به‌نه‌وه‌(دا. دواتر هه‌ریه‌كه‌یان و له‌ ش���وێنی‌ خۆیاندا 

قسه‌یان له‌ باره‌وه‌ ده‌كه‌ین.
كاتێك ڕێبوار س���یوه‌یلی‌ بۆ منداڵی ده‌گه‌ڕێته‌وه‌، 
بریت���ی‌ نیی���ه‌ ل���ه‌ ته‌نه���ا هه‌س���تێكی‌ ق���ووڵ و پ���ڕ 
خۆشه‌ویس���تی‌ ب���ۆ ئه‌و م���اوه‌ و ته‌مه‌ن���ه‌  تا بیه‌وێ 
ڕۆمانس���ییه‌ت  تێكس���ته‌وه‌  ن���او  هێنان���ه‌  به‌ه���ۆی‌ 

بنه‌خش���ێنێ، به‌ڵكو گه‌ڕانه‌وه‌ی‌ به‌ فلاش���باگ ده‌بێت 
له‌ شیعردا. ده‌گه‌ڕێته‌وه‌ بۆ ساتێكی‌ واقیع كه‌ منداڵی 
ئ���ه‌وی‌ تێدا گوزه‌راوه‌، مه‌ودای‌ خه‌یاڵ ته‌نگ ده‌بێ و 
ش���یعر ناتوانێ ئه‌ندێشه‌ی‌ منداڵیه‌ك بكات كه‌ شاعیر 
ده‌یه‌وێت هه‌یبێ���ت، له‌ بری‌ خه‌یاڵ زمانی‌ یاده‌وه‌ری‌ 
دێنێت���ه‌ گ���ۆو تۆم���اری‌ منداڵیه‌كان���ی‌ ل���ه‌ په‌ڕتووكی‌ 

شیعردا ئه‌نجامده‌دات.
له‌ ئۆكتۆبه‌ردا ده‌وه‌ستم و ده‌گه‌ڕێمه‌وه‌ بۆ منداڵی

 به‌رده‌م فرمێسكه‌كانی‌ دایك
 به‌رده‌م موسوڵمانییه‌كانی‌ باوك 

 كه‌ هه‌رگی������ز قورئان و دیوان������ی‌ مه‌حوی‌ لێك 
جیانه‌كرده‌وه‌

 )5، ل42(
ل���ه‌  ته‌س���كده‌بێته‌وه‌  خه‌ی���اڵ  م���ه‌ودای‌  وه‌ك 
به‌رامبه‌ریدا زمانی‌ ش���یعر پته‌و ده‌بێ و ده‌لاله‌ته‌كان 
ق���ووڵ ده‌بن���ه‌وه‌ ب���ۆ ئ���ه‌م منداڵ���ی نیش���اندانه‌و ل���ه‌ 
ڕێگه‌یه‌وه‌ په‌سنی‌ دایك و باوك و خوشك و هاوڕێ 
و هه‌م���وو ئه‌و ش���تانه‌ ده‌كات ك���ه‌ جیهانی‌ بچووكی‌ 
منداڵێ���ك پێده‌هێنن و به‌ چاوی‌ گه‌ورانه‌ی‌ ئێس���تاوه‌ 
ش���ۆڕده‌بێته‌وه‌ بۆ بچووكیی‌ ئه‌وسا، په‌ی‌ به‌ هه‌موو 
نه‌زانراوه‌كانی‌ ئه‌وس���ا ده‌ب���ات و له‌ ڕێگه‌ی‌ زمانێكی‌ 

ئاوه‌ڵناوییه‌وه‌ ئێستا ده‌خاته‌ ڕوو.
كاتێ���ك ده‌ی���ه‌وێ بگه‌ڕێت���ه‌وه‌ ب���ۆ ئ���ه‌و جیهانه‌ 
هه‌بووه‌، كه‌ له‌گه‌ڵ تاكه‌كان���دا تێیدا ژیاوه‌، ناچێته‌وه‌ 
ب���ه‌رده‌م خ���ودی‌ خۆی���ان، به‌ڵكو ده‌ڕوات���ه‌ لای‌ ئه‌و 
سیفه‌تانه‌ی‌ كه‌ وێنه‌ی‌ ئه‌وانیان لای‌ ئه‌م نه‌خشاندووه‌ 
)فرمێس���كی‌ دایك، موس���ڵمانیی‌ ب���اوك، میهره‌بانیی‌ 
خوشك، هه‌ڕه‌شه‌ی‌ فه‌ڕاشی‌ مه‌كته‌ب( وه‌ك ئه‌وه‌ی‌ 
یاده‌وه‌ری‌ ئه‌س���ته‌م بێت به‌ لایه‌وه‌ ئه‌مانه‌ فه‌رامۆش 
بكات كه‌ بونیادنه‌ری‌ ڕوانینی‌ ئه‌م بوون به‌سه‌ر ئه‌و 
جیهانه‌دا )ژووری‌ زینده‌وه‌رزانی‌، حوجره‌ی‌ تاریك( 
ئه‌مان���ه‌ هه‌مووی‌ وێنه‌ی‌ لێكترازاوی‌ زه‌ینی‌ ئه‌ون كه‌ 
سه‌رجه‌میان نیشانده‌ری‌ كه‌شێكی‌ منداڵی دۆستانه‌ی‌ 
ش���یعرین، كه‌شێك كه‌ ڕوانینی‌ منداڵێك پێكیهێناوه‌ و 
گه‌وره‌ی هانده‌دات تاكو خۆی‌ بدزێته‌وه‌ له‌ ئێس���تای‌ 
و بێته‌وه‌ بۆلای‌ خاڵی‌ س���ه‌ره‌تا ب���ۆ فه‌رمانی‌ یه‌كه‌م 

فێربوون )اقر‌ء(. 
منداڵ���ی ته‌نه���ا ل���ه‌ خودییه‌ت���دا ڕه‌نگنادات���ه‌وه‌ و 
ئاوێت���ه‌ی‌ ئه‌زمون���ی‌ تاكه‌ك���ه‌س نییه‌ ل���ه‌لای‌ ڕێبوار 
سیوه‌یلی‌، به‌ڵكو له‌ جێیه‌كی‌ دیدا بابه‌تێكه‌ و پێویستی‌ 
به‌ خوێندنه‌وه‌ و لێڕامانه‌ و پرسیارێكه‌ و وه‌ڵامه‌كه‌ی‌ 
ش���اعیر تووش���ی‌ گێچه‌ڵی‌ ش���یعری‌ ده‌كات. ئه‌مه‌ له‌ 

یه‌كێك له‌ كورته‌ شیعره‌كانیدا به‌ ڕوونی‌ دیاره‌:
ئاخ منداڵی! 

چ نیشتمانێكی‌ بێ سنوری‌ 
 به‌هه‌ر لادا سه‌یرت ده‌كه‌م 

 به‌ جه‌نده‌رمه‌ی‌ گه‌وره‌بوون ده‌وره‌ دراوی‌
 )5، ل156(
منداڵیه‌ك���ه‌ی‌ ده‌بێت���ه‌ هه‌بوویه‌ك���ی‌ گش���تێنراوی‌ 
قسه‌ له‌س���ه‌ركراو و په‌یوه‌ستی‌ شاعیر ناكرێته‌وه‌ و 
گ���ۆڕان ل���ه‌ ناخدا هه‌ڵدگرێت و له‌ كات���ه‌وه‌ ده‌بێت به‌ 
ش���وێن و به‌رامبه‌ر به‌ واتای‌ گه‌وره‌بوون داده‌نرێ، 
گه‌وره‌ییش له‌ كاته‌وه‌ ده‌بێت به‌ كه‌س، به‌ واتایه‌كیتر 
منداڵی ش���وێنێكه‌ و زادگای‌ ش���اعیره‌ و س���ه‌نته‌ری‌ 
مانه‌وه‌ دیاریكردنی‌ شوناسه‌ و له‌ باوه‌شگرتنی‌ تاكه‌ 
و هه‌ڵگری‌ خه‌س���ڵه‌تی‌ نیش���تمانه‌، به‌ڵام به‌ بێسنور، 
ئه‌م نیش���تمانه‌ به‌ وه‌همی‌ گه‌وره‌بوون ده‌وره‌ دراوه‌، 
س���نوری‌ نه‌بووی‌ ب���ۆ دیاریده‌ك���رێ و گه‌وره‌یی كه‌ 
)هێزی‌( كه‌س���ه‌ دێته‌ وێزه‌ی‌ نیش���تمانه‌كه ‌)منداڵی( و 
ل���ه‌ كاتێكی‌ نه‌زانراودا ش���اڵاوی‌ بۆ ده‌ب���ا و ده‌یكاته‌ 
موڵكی‌ خۆی‌، لێره‌دا گه‌وره‌یی كه‌ كه‌س بووه‌ ده‌بێته‌ 
لێسه‌نه‌ره‌وه‌ی‌ ماناكانی‌ نیش���تمان و نیشتمان ته‌نها 
وه‌ك س���نورێكی‌ ب���ێ مانا ده‌مێنێت���ه‌وه‌ كه‌ گه‌وره‌یی 
خۆی تیا ده‌س���ه‌پێنێت و خه‌س���ڵه‌تی‌ خۆی‌ ده‌داتێ و 

ده‌یكاته‌ هاوڕه‌نگی‌ خۆی‌... 
منداڵی له‌ شیعری‌ هیوا قادردا له‌ شێوه‌ی‌ خاڵێكی‌ 
دووره‌ ده‌ستدا دێته‌ گۆ و له‌ شیعردا ده‌بێته‌ نیشانده‌ری‌ 
پرنسیپه‌كانی‌ ژیانێكی‌ خه‌یاڵیی‌ ماوه‌یه‌كی‌ ته‌مه‌ن، ئه‌م 
ماوه‌یه‌ زه‌مه‌نی‌ خۆش���ی‌ و ئاره‌زوو و ساده‌ییه‌كانی‌ 
ئه‌مه‌ كه‌ هه‌نوكه‌ به‌هۆی‌ له‌ ده‌س���تدانییه‌وه‌، نه‌توانین 
بۆ چنگكه‌وتنه‌وه‌ی‌، په‌لوپۆی‌ خه‌یاڵی‌ درێژتر ده‌كات 
ت���ا بتوان���ێ بیگرێته‌وه‌، ئ���ه‌وه‌ی‌ كه‌ زیاتر ئه‌م س���ێ 

ش���اعیره‌ له‌م ته‌وه‌ری‌ منداڵی���ه‌دا خه‌مبارده‌كات، ئه‌و 
له‌ده‌ستچوونه‌ مه‌عنه‌وییه‌یه‌ كه‌ وه‌ك ئه‌وه‌ی‌ ناتوانرێت 
به‌ ده‌س���تبهێنرێته‌وه‌ له‌گه‌ڵیشیدا هیچ شتێك جێگه‌ی‌ 
پڕناكاته‌وه‌، ه���اوكات ته‌نها به‌ مه‌عنه‌وی‌ بوونی‌ ئه‌و 
ش���ته‌نییه‌ كه‌ ده‌س���تكه‌وتنی‌ ئه‌س���ته‌م ده‌كات، به‌ڵكو 
به‌س���ه‌رچوونی‌ ماوه‌یه‌كه‌ له‌ پله‌به‌ندی‌ ژیاندا تایبه‌ته‌ 
به‌ كاتێك و له‌گه‌ڵ ته‌واوبوونی‌ سوڕی‌ خۆیدا، به‌هیچ 
جۆرێ ناتوان���رێ وه‌گیربهێنرێ و وه‌ك دڵۆپێك ئاو 
ڕۆده‌چێت���ه‌ زه‌ویی‌ ژیان���ی‌ تاكه‌وه‌، ته‌نه���ا له‌ڕێگه‌ی‌ 
یاده‌وه‌ریی���ه‌وه‌ ده‌توانرێ بهێنرێت���ه‌وه‌ به‌رده‌م خود، 
ل���ه‌ ش���یعری‌ )یۆتۆپی���ا(دا چه‌مكی‌ منداڵ���ی لای‌ هیوا 
به‌هۆی‌ وێنه‌ی‌ زه‌ینی‌ ده‌ستپێگه‌شتوه‌وه‌ ده‌ستنیشان 
ده‌كرێ���ت، له‌م ش���یعره‌دا به‌هۆی‌ وش���ه‌ی‌ منداڵیه‌وه‌ 
پێده‌نێت���ه‌ ن���او ش���یعره‌وه ‌)منداڵییم به‌ن���ه‌وه‌، منداڵیم 
به‌نه‌وه‌ ده‌س���تی‌ خ���ۆم)10، ل51(و ب���ه‌ ده‌ربڕینێكی‌ 
داواكارییانه‌ ده‌س���تپێده‌كات، وێنه‌ی‌ منداڵی ش���تێكی‌ 
به‌رجه‌س���ته‌ی‌ لێس���ه‌ندراوه‌، ن���ه‌ك واده‌ ته‌واوب���وو، 
كاتێك به‌م گه‌وره‌ییه‌وه‌ به‌ هه‌س���تی‌ منداڵانه‌وه‌ وڕك 
ده‌گرێ���ت و خ���ۆی‌ بێ توانایی‌ له‌ ئاس���ت ئه‌و زه‌وت 
كردن���ه‌دا ڕووی‌ ده‌م���ی‌ ده‌كاته‌ ئێم���ه‌ و ئه‌وانه‌وه‌ به‌ 
گومان���ه‌ ل���ه‌و له‌ده‌س���تدانه‌و و ده‌ی���ه‌وێ بیدرێته‌وه‌، 
ل���ه‌ ئه‌گ���ه‌ری‌ ده‌س���تكه‌وتنه‌وه‌دا، منداڵی به‌ش���ێوه‌ی‌ 
هه‌یكه‌لی‌، ئه‌وس���ا دێته‌ ناواخن���ی‌ منداڵی و پڕاوپڕی‌ 
ئه‌و زه‌مه‌نه‌ داواكاری‌ هه‌یه‌، تا ئه‌و مانایه‌ به‌رجه‌سته‌ 
بكات كه‌ بڕیویه‌تی‌ و ئه‌و مانایه‌شی‌ بخاته‌ سه‌ر كه‌ له‌ 
زه‌ینیدایه‌ به‌رامبه‌ر به‌ منداڵیی‌. دوای‌ ئه‌وه‌ی‌ منداڵیی‌ 
ده‌ده‌ن���ه‌وه‌ ئه‌وس���ا دێ و ده‌ڵ���ێ ده‌ی‌ وه‌ك منداڵێك 
ئاماده‌مك���ه‌ن و به‌ر له‌ ناردن���ه‌ خوێندنگه‌ ڕێكمخه‌ن، 
به‌س كرداره‌كانم به‌خۆم بسپێرن، خۆم بڕیارده‌ده‌م 
و یاخیان���ه‌ ڕێگه‌ی‌ خه‌یاڵ ده‌گرێته‌ به‌رو خۆی‌ دوور 
ده‌گرێت له‌و یاسا چه‌س���پاوانه‌ی‌ كه‌ ده‌بێت منداڵێك 
په‌یڕه‌وی‌ بكات. بیرێكی‌ په‌نهانیی‌ له‌م منداڵی دۆسته‌ی‌ 
ش���اعیردا س���ه‌رده‌ردێنی‌ )ئازادبوونی‌ بیری‌ منداڵی( 
دوای‌ ئه‌و س���نورداركردنه‌ی‌ ده‌یه‌وێ ئێسته‌ مه‌راقی‌ 
خ���ۆی‌ بڕژێ���ت و به‌هۆی‌ خواس���ته‌كانیه‌وه‌ ڕزگاری‌ 
بێ���ت له‌و س���نوردارییه‌ی‌ منداڵی، وات���ه‌ به‌هۆی‌ ئه‌م 

منداڵیه‌ وێنه‌كراوه‌وه‌ بتوانێ منداڵی ڕه‌سه‌نی‌ واقیعی‌ 
ئازاد بكات.

خوێندن���ه‌وه‌ی‌ هیوا بۆ مامۆس���تا و قوتابخانه‌ و 
كتێب، له‌ سنوری‌ منداڵیدایه‌و له‌ ڕووكاری‌ ترازانێك 
ده‌دوێ ك���ه‌ له‌نێوان منداڵانی‌ ئه‌وس���ا و قوتابخانه‌دا 
هه‌بوو، چونكه‌ په‌یامداری‌ و پڕۆگرامێكی‌ زانس���تیی‌ 
دیاریكراو و لۆجیكی‌ ویستویه‌تی‌ منداڵیتی‌ منداڵه‌كان 
ڕامب���كات و خه‌یاڵیان بخاته‌ ژێر س���نوری‌ خۆیه‌وه‌، 
زۆرێك له‌ نووسه‌رانی‌ ئه‌م نه‌وه‌یه‌ هه‌مان هه‌ستیان 

هه‌یه‌ بۆ مه‌كته‌ب و خوێندن..
ئه‌زمون���ی‌ ئه‌م ش���اعیرانه‌ ل���ه‌ منداڵیه‌كان���دا لێك 
نزیك���ن، به‌وپێی���ه‌ی‌ ده‌یان���ه‌وێ بگه‌ڕێن���ه‌وه‌ بۆی‌ و 
ب���ه‌رده‌وام ل���ه‌ زه‌ینیاندا ئاماده‌یی هه‌یه‌، له‌ ش���یعردا 
س���ه‌دایان دووره‌ له‌یه‌ك، هه‌ریه‌كه‌ی���ان دیدی‌ جیای‌ 
هه‌ی���ه‌ له‌س���ه‌ری‌. نووس���ه‌ری‌ ك���ورد ب���ه‌ جۆرێ���ك 
خۆشه‌ویس���تی‌ هه‌ی���ه‌ ب���ۆ منداڵی به‌ڵام به‌ ش���ێوه‌ی‌ 
جودا، ش���اعیرێكی‌ وه‌ك به‌رزان هه‌س���تیار كه‌ باس 
ل���ه‌ خه‌می‌ له‌ده‌س���تدانی‌ منداڵ���ی ده‌كات، به‌ جۆرێك 
ده‌ینووسێته‌وه‌ كه‌ به‌ ته‌واوی‌ ئومێدی‌ له‌ده‌ستنه‌داوه‌ 
بۆ ب���ه‌ ده‌س���تهێنانه‌وه‌ی‌، ب���ه‌ قه‌تعی‌ باس���ی‌ ناكات، 
ل���ه‌ رێگه‌ی‌ وێن���ه‌ی‌ دوو ئاژه‌ڵه‌وه‌ په‌س���نی‌ ده‌كات و 
س���یفاتی‌ ئه‌وان ده‌به‌خش���ێته‌ منداڵیی‌ و گه‌وره‌یی و 
ل���ه‌ نێوانیدا هه‌وڵی‌ ب���ێ ه���وده‌ی‌ غه‌مبارانه‌ی‌ خۆی‌ 

ده‌رده‌خات
ڕای‌ كرد له‌ ده‌ستم وه‌ك تانجی‌، منداڵی 

تێی ته‌قاند، وه‌ك كیسه‌ڵ دوای‌ كه‌وتم
 )2، ل91( 
ئه‌م وێنه‌یه‌ وه‌ك وێنه‌ی‌ س���ێ شاعیری‌ باسكراو 
نیی���ه‌ ل���ه‌ فه‌زایه‌كی‌ ج���وداوه‌ هاتۆته‌ ب���وون، فه‌زای‌ 
غه‌مباریی‌ نیگه‌رانی‌ و له‌ ده‌س���تدان، له‌ ناو پڕۆسه‌ی‌ 
ئه‌و ساڵه‌ نیگه‌رانییه‌دا منداڵی گۆشه‌یه‌كی‌ هه‌یه‌ نه‌ك 

پێناسێكی‌ ته‌واوی‌ بۆ كرابێ.
هی���وا قادر لاس���ارانه‌ منداڵی خۆی‌ ده‌باته‌ س���ه‌ر 
ده‌یه‌وێ ب���ه‌ ئه‌زمونێكی‌ گه‌ورانه‌وه‌ ب���ه‌ره‌و منداڵیی‌ 
بڕووات���ه‌وه‌ و له‌وێ���وه‌ هه‌موو خه‌مه‌كان���ی‌ یه‌كه‌مین 
منداڵی���ی‌ له‌ دووه‌مین منداڵی���دا كه‌ ده‌یده‌نه‌وه‌ بهێنێته‌ 

دی‌، چونكه‌ ئیدی‌ ئه‌م منداڵیه‌ هه‌مان ئه‌و منداڵیه‌ نییه‌ 
كه‌ هه‌یبووه‌.

وێن���ه‌ی‌ منداڵی‌ و س���ه‌رده‌می‌ س���ه‌ره‌تای‌ ته‌مه‌ن 
هه‌م���وو  كۆنترۆڵك���ه‌ری‌  ده‌بێت���ه‌  قه‌ره‌داغ���ی‌  لای‌ 
وێنه‌كان له‌س���ه‌رو مه‌به‌ستی‌ شیعرییه‌وه‌ ده‌ڕووانێته‌ 
مه‌به‌س���ته‌كان. دلاوه‌ر ئه‌زمونێك���ی‌ ت���اك ش���ێوه‌ی‌ 
ئه‌ده‌بیات���ی‌ كوردی‌ ده‌خوڵقێنێت و ده‌بێته‌ ش���اعیری‌ 
منداڵی���ی‌. ب���ه‌ وش���ه‌گه‌لێك زمانی‌ نووس���ین ده‌خاته‌ 
گ���ه‌ڕ ك���ه‌ ببنه‌ ده‌رخه‌ری‌ ئان و س���اتی‌ منداڵیی‌ و له‌ 
هه‌موو گه‌وره‌ییه‌كانی‌ ئێس���ته‌ ڕه‌های‌ بكه‌ن، ئه‌مه‌ش 
له‌و ش���یعرانه‌دا به‌ڕووكار پیشتگوێخس���تنی‌ ئێستایه‌ 
له‌ پێناو ده‌رخستنی‌ گرنگیدانی‌ به‌ ڕابردوو، ڕابردوو 
ل���ه‌و چوارچێوه‌یه‌دا ك���ه‌ منداڵیه‌كانی‌ ش���اعیره‌ و به‌ 
خه‌ونه‌كانی���ه‌وه‌ په‌یوه‌س���ته‌. ئه‌و ئێس���تا ڕه‌تناكاته‌وه‌ 
چركه‌س���اتی‌  ده‌گه‌ڕێت���ه‌وه‌،  منداڵی���ی‌  ب���ۆ  كاتێ���ك 
ده‌س���تپێكردنی‌ ئه‌م س���ه‌فه‌ره‌، كاتی‌ گ���ه‌وره‌ی ئه‌مه‌، 
وات���ه‌ گه‌وره‌بوونی‌ ئه‌مه‌ واده‌كات منداڵیی‌ بهێنێته‌وه‌ 
به‌ردیده‌ی‌، ئه‌گه‌ر ئێستا جێگه‌ی‌ سه‌رنج نه‌بوایه‌ خۆی 
لێ غافڵده‌كردو پرۆس���ه‌ی‌ خه‌ون و باسكردن له‌ ناو 
ئێستای‌ منداڵیدا ده‌بوو نه‌ك گه‌وره‌یی، به‌ڵام دلاوه‌ر 
ئێستاش���ی‌ گه‌ره‌كه‌ به‌و پێیه‌ ده‌لاقه‌یه‌كه‌ ده‌ڕووانێته‌ 

كۆڵانێ كه‌ منداڵیی‌ ئه‌می‌ تێدا وه‌ستاوه‌.
دلاوه‌ر منداڵ���ی گرێده‌داته‌وه‌ به‌ ش���وێنه‌وه‌، ئه‌و 
ش���وێنه‌ كوچه‌ و كۆڵانه‌، پێناس���ێكی‌ قووڵی‌ هه‌یه‌ له‌ 
مه‌عریف���ه‌ی‌ ش���اعیردا، ك���ۆڵان وه‌ك نیش���تمانه‌كه‌ی‌ 
س���یوه‌یلی‌ باسكرا، ش���وێنی‌ به‌س���ه‌ربردنی‌ منداڵیه‌، 
مه‌ودای‌ كۆكردنه‌وه‌ی‌ دراوسێ و دوكاندار و منداڵانی‌ 
دۆس���ته‌، ك���ۆڵان هه‌ڵچوون���ی‌ واتای���ی وه‌رده‌گرێت 
ب���ه‌ س���یمبولی‌ مان���ه‌وه‌ی‌ ڕۆحییه‌تێ���ك داده‌نرێ كه‌ 
كه‌ناڵی‌ په‌یوه‌ندییه‌ بچووك و گه‌وره‌كانه‌ له‌ سنوری‌ 
په‌یوه‌ندی���داردا. كۆڵان یه‌كه‌مین جێگ���ه‌ی‌ هه‌ڵهێنانی‌ 
چاوی‌ ئه‌مه‌ به‌ ڕووی‌ دونیادا، ئه‌م كۆڵانه‌ بونبه‌ست 
نییه‌ و ده‌چێته ‌س���ه‌ر كۆڵانه‌كانی دی‌، ئه‌مه‌ كۆڵانێكه‌ 
منداڵان���ی‌ چه‌تون���ی‌ تێدایه‌ لێ���ره‌وه‌ ش���اعیر ده‌چێته‌ 
كۆڵانه‌كانی‌ دیكه‌ی‌ ش���ار و كۆڵانه‌ و كۆڵان ش���ار له‌ 
ش���یعردا ده‌پێوێت، له‌ ئاستێكی‌ قووڵی‌ شیعردا شار 

)سلێمانی‌( ده‌كاته‌ مه‌نزڵگه‌ی‌ یاده‌ كۆن و نوێكانی‌ و 
ئاشنایان و دۆستان به‌سه‌ر ده‌كاته‌وه‌.

له‌ وش���ه‌ی‌ منداڵیی‌ چه‌ندین واتا داده‌تاشێ تا له‌ 
ڕووه‌ جیاكانه‌وه‌ لێی وردبێته‌وه‌ تاك سه‌رنجی‌ نه‌بێته‌ 
منداڵیه‌كی‌ یه‌كڕوو نیش���اندراو )منداڵیه‌كی‌ س���ه‌رتاپا 
ت���ه‌ڕ، منداڵان���ی‌ ڕه‌ن���گاو ڕه‌نگی‌ گ���ه‌ڕه‌ك، منداڵتر له‌ 
ته‌ڵێ گیا، منداڵتر له‌ قومێ ئاو، له‌ خواردنی سێوێكی‌ 
مزر، تۆ هه‌میش���ه‌ له‌ ڕه‌نگ و منداڵیه‌وه‌ هه‌ڵده‌كه‌یت، 

گاگۆڵكێی منداڵیی‌.....(.
كاتی‌ له‌ده‌ستدراو له‌ شوێنێكدایه‌ كه‌ كۆڵانه‌، مه‌نفای‌ 
كات ل���ه‌ ئێس���تادا ده‌بێته‌ هۆی‌ گرنگی‌ له‌ده‌س���تدانی‌ 
ش���وێن، چونك���ه‌ به‌های‌ ش���وێن له‌ په‌یوه‌س���تدا بوو 
له‌گه‌ڵ منداڵیدا، كاتێك منداڵیی‌ له‌ ناو ده‌چێت به‌هۆی‌ 
س���ه‌پێندراوی‌ زۆره‌ملێی گه‌وره‌ییه‌وه‌، ئه‌وسا شوێن 
به‌ ته‌نه���ا ناتوانێت ڕۆڵی‌ خۆی‌ بگێڕێ���ت و ماناكانی‌ 
كاڵده‌بێته‌وه‌ و وه‌ك ش���وێنی‌ نیشته‌جێبوون ئاسایی 
ده‌بێته‌وه‌ نه‌ك وه‌ك فه‌زای‌ منداڵیی‌ تیا به‌سه‌ربردن، 
له‌ ئاس���تی‌ باڵای‌ وێنه‌ك���راوه‌وه‌ دێته‌ ئاس���تی‌ مانای‌ 

فه‌رهه‌نگی‌.
گرنگ���ی‌  ته‌وه‌ره‌یه‌ك���ی‌  ت���اك،  وه‌ك  من���داڵ 
لێڕامانه‌كانیه‌تی‌، منداڵ بونه‌وه‌رێكه‌، بزۆكه‌، لاساره‌، 
خه‌ی���اڵ په‌روازه‌، ئه‌ندێش���ه‌ ڤانه‌، له‌ وێنه‌ی‌ گش���تیدا، 
ل���ه‌ وێنه‌ی‌ تایبه‌تیش���دا ب���ه‌ پێی پێگه‌ی‌ ش���یعر ڕۆڵی‌ 

ده‌درێتێ.
ئ���ه‌و یاده‌وه‌رییه‌ی‌ كه‌ ئه‌م ب���ه‌ چاوێكی‌ گرنگه‌وه‌ 
لێ���ی ده‌ڕوانێت، مه‌رج نییه‌ ئ���ه‌و منداڵیه‌ بێت كه‌ ئه‌م 
باس���یده‌كات، وه‌ها جوان بووبێ، كه‌ش���ی‌ شیعریی‌و 
هه‌س���تیاریی‌ مه‌نفیبوون���ی‌ ڕۆح واده‌كات ك���ه‌ ب���ه‌و 
جۆره‌ ش���اعیر له‌ منداڵیی‌ ب���دوێ. ئه‌ده‌بیاتی‌ كوردی‌ 
له‌و ج���ۆره‌ زیاده‌ڕه‌ویانه‌ی‌ فره‌یه‌، نالی‌ له‌ غوربه‌تدا 
دێت به‌رامبه‌ر به‌ پوچدانانی‌ مه‌نفاو فه‌رامۆشكردنی‌، 
وێنه‌یه‌كی‌ یۆتۆپیایی‌ سه‌رزه‌مینێك ده‌كێشێ كه‌ تێیدا 
ژیاوه‌. جگه‌ له‌ جوانكردن و پیرۆزاندنی‌ شاره‌زوورو 
سلێمانی‌ كه‌ ده‌كرێت بڕێكی‌ كه‌م هه‌قیقه‌تی‌ تێدابووبێ، 
كه‌ باسی‌ حوجره‌كه‌ی‌ ده‌كات به‌ پیرۆزترین جێگه‌ی‌ 
زه‌وی‌ ده‌دات���ه‌ قه‌ڵ���ه‌م، ئه‌گ���ه‌ر ئ���اگاداری‌ مێ���ژووه‌ 

به‌رله‌نووسینی‌ شیعره‌كه‌ی‌ نه‌بین ئه‌وا بڕوادێنین به‌ 
جوانییه‌كانی‌ )هه‌رچه‌نده‌ له‌ هه‌ردوو ئاستی‌ ڕووكارو 
ڕۆچوونیشدا جوانه‌( به‌ڵام ئێمه‌ به‌ر له‌مه‌نفاو له‌ ناو 

هه‌قیقه‌تدا ئاگاداری‌ شیعری‌ حوجره‌كه‌یین.
 مه‌نف���ای‌ ڕاس���ته‌قینه‌و دووربوون له‌ ش���وێن و 
هه‌س���تی‌ له‌ ده‌ستدانی‌ هه‌میش���ه‌یی، وه‌ها شیعرێكی‌ 
پێده‌نووس���ێ، ڕه‌نگه‌ ته‌نها ئاس���تی‌ ش���یعریی نه‌بێ، 
به‌ڵك���و بڕواهێنان���ی‌ بێت ب���ه‌ جوانییه‌كان���ی‌ ناو ئه‌و 
ناش���یرینیانه‌ش ك���ه‌ ل���ه‌ نیش���تمان و له‌ ش���وێنی‌ له‌ 
ده‌س���تچوودا هه‌یبوو، ش���اعیر له‌ نه‌بووندا بۆ بوون 
ده‌ڕوان���ێ، بوونێ���ك ك���ه‌ ناكرێت خودی‌ ش���اعیر به‌ 
جوانی‌ لێینه‌ڕوانێت و ستایشی‌ جوانییه‌كانی‌ نه‌كات.

به‌ چه‌ش���نی‌ نالی‌، ئه‌و بابه‌ته‌ له‌ منداڵیی‌ دلاوه‌ردا 
ڕه‌نگده‌دات���ه‌وه‌. دلاوه‌ر ت���ا ك���رۆك منداڵیه‌كی‌ جوان 
ده‌گێڕێته‌وه‌ كه‌ كامه‌رانی���ی‌ لێده‌چۆڕێت، ئه‌م منداڵیه‌ 
دوا قۆناغ���ی‌ كامڵبوون���ه‌ ك���ه‌ ئاماده‌ی���ه‌ بۆگێڕانه‌وه‌، 
چونكه‌ ده‌ش���ێ له‌ زه‌ینی���دا و به‌ر ل���ه‌ كه‌ڵه‌كه‌بوونی‌ 
یاده‌كان���ی‌ ئ���ه‌م ش���ێوه‌یه‌ نه‌بووب���ێ و پێویس���تی‌ به‌ 
گه‌ڕان���ه‌وه‌ی‌ یاده‌وه‌ری‌ بێت تا بتوانێت ئه‌و وێنه‌یه‌ی‌ 
لێس���ازبدات ئه‌وس���ا بیهاوێته‌ ش���یعره‌وه‌، له‌ هه‌مان 
كاتیش���دا ڕه‌نگه‌ به‌هۆی‌ مه‌نف���ای‌ زه‌مه‌نه‌وه‌ خۆی‌ له‌ 
ئاس���تانه‌ی ته‌نهایه‌ك���ی‌ تاقه‌تبڕدا ببینێت���ه‌وه‌، مه‌نفای‌ 
ش���وێنی‌ ش���اعیر كه‌ ئه‌م���ه‌ش بۆخ���ۆی‌ كاریگه‌ریی‌ 
دی���اری‌ هه‌یه‌ له‌س���ه‌ر ئه‌م ڕه‌هه‌نده‌، له‌گ���ه‌ڵ مه‌نفای‌ 

زه‌مه‌ندا، ده‌وری‌ شاعیر ده‌ده‌ن:
من كه‌ نیشتمانم جێهێشت
خۆمم به‌سه‌ری‌ شكاوه‌وه‌

له‌ كۆڵانه‌كانی‌ منداڵیدا جێهێشت
شه‌وم به‌سه‌ردا هات و له‌ ناو به‌رده‌كانا

مردم
ده‌زانم...تازه‌ گه‌ر خوداش لێمببورێ‌

خۆم هه‌رگیز له‌ خۆم نابورم
 )4، ل65(
ش���اعیر نیش���تمان جێده‌هێڵ���ی و ده‌ڕوواته‌ مه‌نفا 
)لێره‌دا ش���وێن له‌ ده‌س���تده‌دات(، له‌گه‌ڵ جێهێش���تنی‌ 
شوێندا خۆیش���ی‌ جێده‌هێڵێت، له‌ منداڵییدا، منداڵییش 

ئه‌گه‌رچی‌ به‌ شێوه‌یه‌كی‌ ته‌واو به‌هۆی‌ گه‌وره‌بوونه‌وه‌ 
له‌ ده‌س���تچووه‌، ب���ه‌ڵام ل���ه‌ ڕێگ���ه‌ی‌ یاده‌وه‌ریی ناو 
نیش���تمانه‌وه‌ ده‌توانرا جاروبار به‌یاد كرێته‌وه‌، به‌ڵام 
دوور بوون له‌ شوێن، وا ده‌كات دوور بێ له‌ منداڵی 
و هه‌موو ش���ت، به‌مه‌ش ده‌كه‌وێته‌ مه‌نفای‌ شوێن و 

مه‌نفای‌ زه‌مه‌نه‌وه‌.
سروشت وه‌ك دوا گێڕانه‌وه‌

ئ���ه‌م ش���اعیرانه‌ په‌یوه‌س���تن ب���ه‌ سروش���ته‌وه‌، 
سروشت وه‌ك یه‌كه‌م پێگه‌ كه‌ بیریان تێدا كردۆته‌وه‌ 
و ل���ه‌ جوانییه‌كانی‌ ڕام���اون )ئه‌مان به‌ مانای‌ مرۆڤی‌ 
ن���او سروش���ت( له‌ ن���او ش���اردان و ده‌گه‌ڕێنه‌وه‌ بۆ 
ن���او سروش���ت ل���ه‌ پیوه‌ندییه‌كان���ی‌ م���رۆوه‌ به‌ره‌و 
جان���ه‌وه‌ر و گیان���داران ده‌ڕۆن و بڕێك له‌ س���یفاتی‌ 
مرۆیی پێده‌به‌خش���ن، ش���ار مه‌ودایه‌كی‌ ته‌س���كه‌ بۆ 
خه‌یاڵه‌كانی���ان و ته‌نها به‌ش���ی‌ ی���اده‌وه‌ری‌ ده‌كات و 
ناتوان���ێ ش���تێ له‌ ئه‌ندێش���ه‌ ببه‌خش���ێ، ڕووده‌كه‌نه‌ 
سروشت و ونبوونی‌ خۆیان له‌ كه‌شی‌ شاردا له‌ ناو 
سروش���ت ده‌دۆزنه‌وه‌، هه‌ر سێ شاعیر له‌ خوده‌وه‌ 
ده‌س���تیان پێكرد و له‌ ش���یعردا ئه‌زمونیان گێڕایه‌وه‌، 
تا گه‌یش���تنه‌ ناو سروش���ت ئه‌وس���ا ل���ه‌ به‌رینی‌ ئه‌و 
مه‌ودایه‌دا شیعریان فراوان بوو و بابه‌تگه‌لی‌ مرۆیی 
و هه‌س���تی‌ و كۆمه‌ڵایه‌تی���ی‌ گرت���ه‌وه‌و ب���ووه‌ دوا 

وێستگه‌ی‌ گێڕانه‌وه‌.
س���یوه‌یلی‌ له‌س���ه‌ره‌تای‌ قه‌س���یده‌كه‌یه‌وه‌ پ���اش 
چه‌ن���د پارچه‌ی���ه‌ك له‌ مه‌راقی‌ ش���یعری‌ ل���ه‌ پڕ وه‌ك 
داچڵه‌كان���دن خ���ۆی‌ ده‌كات ب���ه‌ ماڵ���ی‌ سروش���تدا 
له‌وێ���وه‌ وێنه‌كان دێنێ، س���یوه‌یلی‌ ده‌یه‌وێ له‌ دوای‌ 
شكسته‌وه‌ ده‌سپێبكاته‌وه‌، به‌و شتانه‌ی‌ كه‌ ڕه‌نگه‌ بێ 
به‌هابن له‌لای‌ ئێمه‌، به‌ڵام ش���تگه‌لێكن كه‌ قه‌ره‌بووی‌ 
شكس���تی‌ ئه‌م ده‌كه‌نه‌وه‌، له‌ بچووكترین ش���ته‌وه‌ تا 
قورس���ایی بیره‌ عه‌قڵانییه‌كان ده‌ڕووات و دوودڵانه‌ 
ده‌ڵێت )..به‌س���ه‌ ب���ۆ ده‌س���تپێكردنه‌وه‌( له‌وێوه‌ بیری‌ 
ده‌ڕوات بۆ سه‌ره‌تاكانی‌ ده‌ستپێكردن لای‌ گیانداران 
)بۆق، كاریله‌، تیمس���اح( و له‌حیكمه‌تی‌ ده‌ستپێكردنی‌ 
ئه‌وان���ه‌وه‌ ده‌ی���ه‌وێ خ���ۆی‌ بونی���اد بنێت���ه‌وه‌، وات���ه‌ 
سروش���ت ئه‌وه‌ی‌ ده‌یبه‌خش���ێت ب���ه‌ گیان���داره‌كان، 

ئ���ه‌و ش���ته‌یه‌ كه‌ خاڵی‌ س���ه‌ره‌تایه‌و بێ ئ���اگا به‌لایدا 
گوزه‌راوین، به‌ڵام وه‌ختێك كه‌ س���اتێك دێته‌ پێش و 
پێویس���تت به‌ پرۆگرامێكه‌ بۆ ده‌ستپێكردنه‌وه‌ ئه‌وسا 
په‌ی‌ ب���ه‌ حیكمه‌ته‌كان ده‌به‌ی���ت و ڕووی‌ تێده‌كه‌یت. 
هاوردن���ی‌ هه‌ریه‌كێك له‌ زینده‌وه‌ران و گیانداران به‌ 
خۆیان و س���اتی‌ باس���كردنه‌وه‌یانه‌وه‌، هیچ نییه‌ جگه‌ 
له‌ خستنه‌ گه‌ڕی‌ تواناكانی‌ شاعیر بۆ زیاتر وه‌ستان 
و بیركردنه‌وه‌ له‌س���ه‌ر چه‌مكی‌ ده‌س���تپێكردنه‌وه‌ له‌ 
سروش���ته‌وه‌، كه‌ هه‌میش���ه‌ س���ه‌ره‌تایه‌ و ن���اگات به‌ 

كۆتایی. 
ده‌زانم به‌ دره‌ختێك بڵێم: گه‌ڵایه‌كتم به‌رێ‌

شۆڕ شۆڕ ئه‌یداته‌ قاقا و ده‌ڵێ)جا..ها..لقێكم به‌ره‌(
تێفكری������ن ل������ه‌ وه‌ڵام������ی‌ دره‌خ������ت به‌س������ه‌ بۆ 

سه‌وزبوونه‌وه‌. 
)5، ل26(
ل���ه‌ ش���یعره‌وه‌ ده‌ڕوات و ده‌گات���ه‌ ب���ه‌رده‌م ب���ه‌ 
مرۆڤكردن���ی‌ ئه‌و خش���ۆك و زینده‌وه‌ران���ه‌ به‌هۆی‌ 
به‌خش���ینی‌ س���یفاتی‌ مرۆییه‌وه‌ )تش���خیس(، ئه‌مه‌ش 
نیشانه‌ی‌ یه‌كڕوانینه‌ له‌سه‌رجه‌م هه‌بووه‌كانی‌ زه‌وی‌ 
و هه‌ڵهێنانی‌ قه‌ده‌مێكی‌ عیرفانییه‌ بۆ چوونه‌ ناو بیره‌ 

عیرفانییه‌كانه‌وه‌.
ئه‌گه‌رچ���ی‌ س���یوه‌یلی‌ له‌و س���یفاتانه‌ ده‌دوێت بۆ 
گومانكردن���ه‌ ل���ه‌و یه‌كڕوانین���ه‌ی‌ ك���ه‌ به‌رامبه‌ر به‌و 
ش���تانه‌ هه‌مان���ه‌، به‌ڵام دواجار و له‌ ك���ۆی‌ كاره‌كه‌دا 
دروس���تكردنی‌ ڕوانینێك���ی‌ دیكه‌ی���ه‌ ب���ۆ هه‌موو ئه‌و 
ش���ته‌ فه‌رامۆش���كراوانه‌ی‌ به‌ باس���كردنیش نایه‌نه‌وه‌ 
ناو بیری‌ ئێمه‌وه‌، له‌كاتێكدا له‌ منداڵی یان ئێستاش���دا 
به‌ش���ێكی‌ ژیان���ی‌ ئێم���ه‌ پێكدێن���ن. ئه‌مان���ه‌ هه‌مووی‌ 
س���اتی‌ بیركردن���ه‌وه‌ی‌ ئه‌من به‌رامب���ه‌ر به‌ وجودێك 
كه‌ ل���ه‌ مه‌نفادا ده‌وریان داوه‌، ب���ه‌ڵام هێنده‌ نابا ئه‌م 
بیركردنه‌وه‌ی���ه‌ ده‌بێته‌ بڕیار و وایداده‌نێ سروش���ت 
ببێت���ه‌ خاڵ���ی‌ به‌ریه‌ككه‌وتنی‌ خۆی‌ و زین���ده‌وه‌ران. 
له‌بری‌ مرۆڤ كۆنتاكت له‌گه‌ڵ مار و كیسه‌ڵ و بۆق 
و مێشوله‌ و كولله‌دا ده‌كات، ئه‌مانه‌ زینده‌وه‌رگه‌لێكن 
ده‌توانن ئێس���تای‌ شاعیر پڕكه‌ن له‌ سروشت و جگه‌ 
له‌ خودی‌ خۆیان ده‌رفه‌تێك نه‌هێڵنه‌وه‌ بۆ بیركردنه‌وه‌ 

ل���ه‌ جه‌س���ته‌یه‌كی‌ مان���دوو و ڕابردوویه‌ك���ی‌ خه‌ون 
ئامێ���ز، له‌ هه‌م���ان كاتدا ش���اعیریش خ���ۆی‌ ده‌خاته‌ 
ن���او عیرفانییه‌تێك���ی‌ به‌به‌ه���اوه‌ و له‌یه‌كێتی‌ بوونێك 
ده‌ڕووانێ���ت ك���ه‌ ب���ه‌ هه‌م���وو ئ���ه‌و په‌راوێزخراوانه‌ 
پێكهات���ووه‌و خ���ۆی ده‌كات���ه‌ هاوه‌ڵیان و ب���ه‌ چاوی‌ 

مرۆڤ بۆیان ده‌ڕووانێت.
به‌ ئه‌سپه‌ شێته‌ ده‌ڵێم:

تاوێ له‌سه‌ر پشتی‌ ئه‌و لاسكه‌ گیایه‌ وه‌ره‌ خوارێ 
هاوڕێ

با قاچه‌كانت بۆ بشێلم
 )5، ل53(
سروش���تخوازی‌ و یه‌كبوون له‌گه‌ڵ سروش���ت و 
خۆخس���تنه‌ ته‌ك بوونه‌وه‌ره‌كانی‌ له‌ ش���ـــــــیعره‌كانی‌ 
هیوا قادردا تا ئاستێك قووڵده‌بێته‌وه‌ كه‌ پرسیارگه‌لێكی‌ 
وج���ودی‌ ده‌وروژێنێ���ت. )ل���ه‌ ك���رم ده‌پرس���ێت ژیان 
چیی���ه‌؟( هی���وا ب���ه‌ چه‌ش���نی‌ س���یوه‌یلی‌ ده‌ڕژێته‌ ناو 
سروش���ت، مه‌راق���ی‌ زینده‌وه‌ره‌كان ده‌خ���وات له‌بری‌ 
مرۆڤه‌كانیدی‌ خۆی‌ ده‌س���تده‌كات ب���ه‌ دڵدانه‌وه‌یان و 
پێمان ده‌ڵێت : ژیان به‌ هه‌موو ئه‌وانه‌وه‌ جوانه‌، كه‌وایه‌ 
با ڕوویانتێكه‌ین و سڵاوێكیان لێبكه‌ین. له‌م ته‌وه‌ره‌دا 
وێنه‌كانی‌ هه‌رس���ێ شاعیر ئه‌وه‌نده‌ لێك نزیكده‌بنه‌وه‌ 
تا هاوس���ێیه‌تی‌ ده‌ڕۆن و كار له‌س���ه‌ر یه‌ك پرنسیب 

ده‌كه‌ن.
به‌ پۆله‌ قه‌له‌ڕه‌شه‌كانی‌ سه‌ر ڕێش بڵێن ئێواره‌تان 

باش
 )9، ل52(

سیوه‌یلی‌ ده‌ڵێت :
ئاوێنه‌یه‌ك ده‌خه‌مه‌ به‌ر ده‌م قالۆنچه‌یه‌ك و پێی 

ده‌ڵێم
تۆ چه‌ند جوانی‌! 

)5،ل52(
قه‌ره‌داغی‌ ده‌ڵێت:

مه‌ر حه‌بایه‌ك ده‌كه‌م له‌ مه‌رجان 
له‌ كیسه‌ڵێكی‌ پیری‌ نووستوو

 )3، ل145(
ئه‌مانه‌ وێنه‌ی‌ ش���یعری‌ په‌تی‌ نین، ته‌نها له‌ پێناو 

جوانكردن���ی‌ ش���یعردا هێنراب���ن، به‌ڵك���و كارك���ردی‌ 
قۆناغێكه‌ كه‌ شاعیران هه‌ست ده‌كه‌ن ئیدی‌ پێویسته‌ 
حورمه‌تی‌ سروش���ت بگرێت و له‌و باڵاییه‌وه‌ مرۆڤی‌ 
ك���ورد ته‌نه���ا نه‌ڕوانێت���ه‌ په‌روانه‌ و بولب���ول، به‌ڵكو 
قه‌ل���ه‌ڕه‌ش و كیس���ه‌ڵ و قالۆنچه‌ش ش���یاوی‌ ئه‌وه‌ن 
بخرێنه‌ شیعره‌وه‌ و له‌پشوویه‌كدا دڵنیایان كه‌یت كه‌ 

ئه‌وانیش جوانن و ژیان بێ ئه‌وان شتێكی‌ كه‌مه‌. 
ئه‌گ���ه‌ر ل���ه‌ ئه‌ده‌بیات���ی‌ هاوچه‌رخ���ی‌ فارس���یدا، 
سوهراب سپهری‌ ش���اعیرێك بێت توانیبێتی‌ به‌هۆی‌ 
ش���یعرگه‌لێكه‌وه‌ )كه‌ ڕه‌گێكی‌ عیرفانی‌ ده‌یهۆنێته‌وه‌( 
ئه‌و بیره‌ بهێنێته‌ نێو شیعری‌ تازه‌وه‌، ئه‌وا له‌ ئه‌ده‌بیاتی‌ 
كوردی���دا هه‌وڵی‌ ئه‌م س���ێ ش���اعیر س���ه‌ركه‌وتوانه‌ 
ده‌بێت���ه‌ نه‌خش���ێنه‌ری‌ چه‌نده‌ه���ا وێن���ه‌ی‌ ش���یعری‌ 
پڕمه‌غ���زا كه‌ دواج���ار داوای‌ گۆڕینی‌ دیدێك ده‌كه‌ن 
له‌ پێناو گش���تگیركردنی‌ مرۆڤ و بوونه‌وه‌ره‌كان و 
به‌رقه‌راركردن���ی‌ په‌یوه‌ندییه‌كی‌ ڕۆحیی‌ له‌نێوان تاك 
و گش���تدا. ئه‌م بیره‌ س���ۆفییانه‌ له‌لای‌ ئه‌م شاعیرانه‌ 
نیش���اندانی‌ خۆشویس���تنی‌ هه‌م���وو مه‌وجوداتێكه‌ و 
به‌رین���ی‌ ڕوانینیان���ه‌ له‌ هه‌م���وو دروس���تكراوه‌كانی‌ 
ی���ه‌زدان، ل���ه‌م باره‌ی���ه‌وه‌ ئیب���ن عه‌ره‌بی‌ پێ���ی وایه‌ 
هۆكاری‌ خۆشویستنی‌ بوونه‌وه‌ره‌كانی‌ دیكه‌ له‌لایه‌ن 
مرۆڤه‌وه‌، ئه‌وه‌یه‌ كه‌ هه‌ریه‌كه‌یان ده‌رخه‌ری‌ دیوێكی‌ 
دیكه‌ی‌ جوانی‌ ئیلاهین. به‌لای‌ ئه‌م سۆفییه‌وه‌ جیهان 
پ���ڕه‌ له‌ جوانی‌ )ئه‌و جیهانه‌ی‌ كه‌ زاهیده‌كان قس���ه‌ی‌ 
پێده‌ڵێن و عابیدان پشتی‌ تێده‌كه‌ن( جیهانێكه‌ دڵگیره‌ 
و پڕه‌ له‌ جوانی‌ هه‌مه‌چه‌ش���ن، هه‌ر له‌به‌ر ئه‌وه‌ش���ه‌ 
پێیوای���ه‌ ده‌بێ���ت جیهان پڕبێت له‌ عه‌ش���ق و جوانی‌. 
)1، ل134( ئه‌م جوانییانه‌ له‌ بوونه‌وه‌ره‌ بچووكه‌كان 
و زینده‌وه‌ران و ڕووه‌كه‌وه‌ تا مرۆڤ به‌رجه‌س���ته‌ی‌ 
ده‌كه‌ن و ده‌بنه‌ كه‌ره‌س���ه‌ی‌ خۆشویستن، چونكه‌ له‌ 

جیهانێكدان كه‌ یه‌زدان ئه‌فرێنه‌ری‌ بووه‌.
كاتێ���ك دلاوه‌ر ده‌ڵێت )..تا به‌به‌رد نیشانه‌گرتنه‌وه‌ 
ل������ه‌ س������ه‌رێك، كه‌ پ������ڕه‌ ل������ه‌ ئیهانه‌ك������ردن به‌ 
شه‌مش������ه‌مه‌كوێره‌ و كونه‌په‌پوو( )3، ل71( ڕاگرتنی‌ 
مرۆڤه‌ له‌سه‌ر ڕۆیشتنی‌ به‌و ڕێگه‌یه‌دا كه‌ جوانه‌كان 
باشن و ناش���رینه‌كان خراپ، ئه‌وانه‌ی‌ كو‌لتوری‌ من 

په‌س���ه‌ندی‌ ده‌كات خاوه‌نی‌ ستایشن و ئه‌وانه‌ی‌ من 
به‌ شومیان ده‌زانم و ئه‌و واتایه‌یان ده‌بڕم به‌سه‌ردا 
جێگ���ه‌ی‌ ئیهانه‌كردن و له‌ ناوبردنن، ڕوانینی‌ دلاوه‌ر 
بۆ ئ���ه‌و بوونه‌وه‌رانه‌ ڕێزگرتنه‌ ل���ه‌ جیاوازییه‌كان و 
قبوڵكردنیان���ه‌ وه‌ك ئ���ه‌وه‌ی‌ كه‌ ه���ه‌ن، چونكه‌  ئه‌وه‌ 
ئه‌وان���ن ده‌توان���ن ڕوویه‌كی‌ دیكه‌ی‌ ش���ته‌كانمان بۆ 
ده‌رخه‌ن. حیكمه‌تی‌ ئه‌م شیعرانه‌ چوونه‌ ناو ده‌روونی‌ 
تاكه‌كانه‌ و به‌خشینه‌وه‌ی‌ دڵخۆشییه‌ به‌ ته‌نها سڵاوێك، 
نیگایه‌ك، ئاماژه‌یه‌ك، دڵنیاكردنه‌وه‌ی‌ زینده‌وه‌رانه‌ له‌ 
گرنگ���ی‌ بوونیان، س���اده‌كردنه‌وه‌ی‌ ژیانه‌ تا ئاس���تی‌ 
هاوماڵ���ی‌ كردنی‌ حاجی‌ له‌قل���ه‌ق و خۆخه‌ڵه‌فاندن به‌ 
ژماردن���ی‌ غایه‌ڵه‌كانی‌ چ���اوی‌ كونه‌په‌پوو، گوێگرتن 
ل���ه‌ ده‌نگی‌ بۆقێ���ك، ئه‌مانه‌ هه‌مووی‌ په‌ت���ی‌ بوونه‌ له‌ 
سروشت و ڕه‌هاكردنی‌ جیهانێكی‌ مادییه‌ له‌ شیعردا 

كه‌ ئه‌مان ئه‌زمونیانكردووه‌.
هیوا قادر له‌ شیعری‌ )له‌پی‌ ده‌ستم بۆنی‌ شه‌مامه‌ی‌ 

خاكێكی‌ لێدێت له‌وپه‌ڕی‌ دنیا( 
)9، ل56(دا 
ده‌گه‌ڕێته‌وه‌ بۆ سروش���ت، له‌ مه‌نفاو بێ نیش���تمانی‌ 
خۆیدا، سروش���ت ده‌كاته‌ نیشتمانی‌ و ڕووتده‌بێته‌وه‌ 
ت���ا س���نوری‌ تێكه‌ڵبوون ب���ه‌ ئاو و به‌ گی���ا و له‌وێوه‌ 
ل���ه‌ حیكمه‌ته‌كان���ی‌ ژی���ان تێ���ده‌گات )من تێده‌گه‌م 
ده‌نگی‌ هه‌ر باڵدارێ������ك نامه‌یه‌كه‌، ڕه‌نگی‌ باڵی‌ 
په‌پووله‌، فڕینی‌ خاڵخاڵۆكه‌یه‌ك، وه‌رینی‌ ده‌نكێك 
گێلاس، زه‌ردبوونی‌ به‌هێیه‌كی‌ توكن، نامه‌یه‌كه‌(. 
له‌وێ���وه‌ ماناكان���ی‌ له‌ن���او مرۆڤ���دا ژی���ان ده‌گۆڕێته‌ 
س���ه‌ر زمان���ی‌ ب���اران و خۆی‌ به‌ چرپه‌ی‌ سروش���ت 
ده‌س���پێرێت و له‌ ن���او ته‌نهاییه‌كانی‌ خۆی���دا جگه‌ له‌ 
یاده‌وه‌ری���ی‌ منداڵی و ئێس���تای‌ خه‌یاڵ���ی‌ چوونه‌ ناو 
سروش���ت هیچیدی‌ ش���كنابات، چونك���ه‌ دواجار ئه‌م 
سروش���تخوازییه‌ هێن���ده‌ی‌ ته‌مه‌نای���ه‌ و خه‌یاڵه‌، نیو 
ئه‌وه‌نده‌ ئه‌زمونكردنی‌ ش���اعیرێكی‌ ڕۆمانسی نییه‌ تا 

كرۆكی‌ ڕۆح چه‌شتبێتی‌.
دلاوه‌ر قه‌ره‌داغی‌ له‌ ش���یعری‌ )سه‌عات كڕێوه‌ی‌ 
عه‌س���رێك( زه‌مه‌نی‌ ونبونی‌ خۆی‌ ل���ه‌ دوای‌ نیوه‌ی‌ 
ته‌مه‌نیی���ه‌وه‌ ڕاده‌گه‌یه‌نێ���ت و ده‌زان���ێ دۆزین���ه‌وه‌ی‌ 

ئه‌س���ته‌مه‌، ده‌زانێ )ئه‌و( هه‌موو ئه‌و ش���وێنانه‌ی‌ به‌ 
ش���وێندا ده‌گه‌ڕێت ك���ه‌ ده‌كرێت ل���ه‌وێ بیدۆزێته‌وه‌، 
دواجار دێته‌ س���ه‌ر سروش���ت ئه‌و ش���وێنه‌ی‌ كه‌ له‌ 
دوای‌ هه‌م���وو ونبوونێك له‌وێ دۆزراوه‌ته‌وه‌، به‌ڵام 
ئ���ه‌م ج���اره‌ ونبوونێك���ی‌ دیكه‌ی���ه‌ و نادۆزرێت���ه‌وه‌. 
ل���ه‌م ش���یعره‌دا دلاوه‌ر قه‌باره‌ی‌ خۆی‌ ب���ه‌ ڕۆحێكی‌ 
گه‌وره‌وه‌، هێنده‌ بچووك ده‌كاته‌وه‌ تا ئه‌و ئه‌ندازه‌ی‌ 

كه‌ ده‌ڵێت:
ژێر پوشێك له‌به‌ر هه‌یوانی‌ ماڵی‌ له‌قله‌ق

 نێوان ده‌نووكی‌ زه‌رنه‌قوته‌یه‌ك
 ژێر نینۆكی‌ ژیژكێك 

قووڵایی قه‌تره‌یه‌كی‌ ئاوم بۆ ده‌گه‌ڕێی 

جێیه‌ك���ی‌ ئه‌مین بۆ ب���ه‌رده‌وام چوونه‌ ناو خۆی 
وه‌ك  چ  و  گه‌م���ه‌  وه‌ك  چ  ش���اردنه‌وه‌ی‌،  خ���ۆ  و 
ماندووب���ون له‌ ناو مرۆڤ، ه���ه‌ر بۆیه‌ خودی‌ خۆی‌ 
دڵنیای���ه‌ كه‌ ئه‌وی���ش ده‌زانێ ئه‌و ش���وێنانه‌ جێیه‌تی‌، 
بۆیه‌ ده‌گه‌ڕێته‌وه‌ بۆ ئه‌وێ به‌ ئومێدی‌ دۆزینه‌وه‌ی‌.

جگه‌ له‌و سروشتخوازه‌، ئه‌و شیعره‌ یه‌كێكه‌ له‌و 
ش���یعرانه‌ی‌ كه‌ شاعیر وێنای‌ نه‌مانی‌ خۆی‌ ده‌كات و 
دوودڵه‌ ل���ه‌ به‌رده‌وامیی‌ هه‌موو ش���ت پاش نه‌مانی‌، 
به‌ چه‌ش���نی‌ ئه‌م هیوا قادر له‌ ش���یعری‌ )ئه‌و ڕۆژه‌ی‌ 
ك���ه‌ ده‌مرم، باران له‌ په‌نجه‌ره‌كه‌م ده‌دا( )9، ل77( دا 
هیوا مردنی‌ خۆی‌ ده‌گێڕێت���ه‌وه‌، كه‌مێك غه‌مباره‌ له‌ 
نه‌بینه‌كان و گوڵ نه‌كڕینه‌كان و نه‌مانی‌ كات بۆ بوونه‌ 
ه���اوڕێ، دڵگرانه‌ له‌ مردن نا به‌ڵك���و له‌ نه‌بینینه‌وه‌ی‌ 
غروب، له‌ هاتنی‌ به‌هار بێ ئه‌م، له‌ جووڵه‌ی‌ بێئامانی‌ 

سروشت:
من به‌ ته‌نها ده‌مرم و له‌ تاو قرچه‌ی‌ ش������كانی‌ 
ئێس������كی‌ خۆم وه‌ك قرژاڵ گوێم ل������ه‌ ته‌قینی‌ 

چرۆكان نابێت
جارێكی‌ ت������ر زه‌رنه‌قوته‌یه‌ك ناخه‌مه‌وه‌ هێلانه‌كه‌ی‌ 
خۆی‌ و ده‌س������ت به‌سه‌ر كه‌روێش������كێكی‌ سپیدا 

ناهێنم 
دلاوه‌ر و سیوه‌یلی‌ ده‌زانن مرۆڤه‌كان پێویستیان 
ب���ه‌ خۆشویس���تنه‌، به‌ زوبانێكی‌ ش���یرین، له‌ ناخه‌وه‌ 

تامی‌ تاڵ���ی‌ ته‌نهایی���ان چه‌ش���تووه‌و ده‌زانن مرۆڤ 
ك���ه‌ مه‌حكوم كرا به‌ ته‌نهای���ی، ده‌بێت كار بكرێت بۆ 
ڕزگاربوونی‌ به‌ په‌یڤێك، به‌ نیش���اندانی‌ په‌پووله‌یه‌ك، 
فێركردن بۆ گوێهه‌ڵخستن، تا بگه‌نه‌ بیستنی‌ ئاوازی‌ 
سروش���ت. دلاوه‌ر دێ���ت ده‌نگ���ه‌كان جیاده‌كات���ه‌وه‌ 
ئه‌وانه‌ی‌ ك���ه‌ میهربانانه‌یه‌ ئه‌وانه‌ش���ی‌ كه‌ به‌رده‌وام 

دڵمان ئازار ده‌ده‌ن و بێ به‌ها بۆمان ده‌ڕوانن:
بانگێك جیاواز له‌و ده‌نگانه‌ی‌ كه‌ هه‌میشه‌ له‌ 

كاتی‌ كڕینی‌ گێلاسدا
 له‌ كاتی‌ سه‌واكردنی‌ قه‌فه‌سێكی‌ پڕ په‌پووله‌دا

 له‌ كاتی‌ چڕینی‌ سرووده‌كانا
 له‌كاتی‌ گۆێ ڕادێران بۆ پیاوێكی‌ هه‌ر له‌ 

ئه‌زه‌له‌وه‌ چوار شانه‌
 له‌ ته‌له‌فزیۆندا 

 ته‌ریقمانده‌كاته‌وه‌، دڵمان ده‌یه‌شێنێ و 
ته‌فره‌مانده‌دا 

)3، ل57(
ئه‌م ده‌نگه‌ یه‌كێكه‌ له‌وانه‌ی‌ كه‌ ژیان جوانده‌كات، 
ب���ه‌ پێچه‌وانه‌ی‌ ئه‌و ده‌نگانه‌وه‌ی‌ ك���ه‌ ده‌بێت له‌ كاته‌ 
ناس���ك و جوانه‌كان���دا ن���ه‌رم بدوێن، كه‌چ���ی‌ پڕمان 
ده‌ك���ه‌ن ل���ه‌ ش���كان و ل���ه‌ ته‌ریقكردن���ه‌وه‌، ئه‌مه‌ له‌و 
ده‌نگانه‌ی���ه‌ كه‌ حورمه‌تی‌ په‌پووله‌ و گێلاس و ته‌ڵێك 
گیا ناگرێت، كه‌س���انێكه‌ كه‌ ماده‌ تاكه‌ ئه‌رزش���ه‌ لای‌ 
و میهره‌بانی‌ فرۆش���تووه‌ به‌ دڵڕه‌قی‌ و به‌دڕه‌فتاری‌، 
ه���ه‌ر بۆیه‌ دلاوه‌ر به‌ ئاماژه‌ی���ه‌ك جیای‌ ده‌كاته‌وه‌ و 
ده‌ی���ه‌وێ خۆی‌ و دۆس���تانی‌ له‌و تایپان���ه‌ نه‌بن و به‌ 
وش���ه‌یه‌ك دڵی‌ هه‌مووان خۆشكه‌ن، له‌ پارچه‌یه‌كیدا 

ده‌ڵێت:
ده‌توانم به‌ به‌یانی‌ باشێك 

دونیا له‌گه‌ڵ خۆمدا ئاشت كه‌مه‌وه‌
بۆم هه‌یه‌ بێ ترس كڵاوه‌كه‌م داگرم و

 بۆ ژنێكی‌ زگپڕ بچه‌مێمه‌وه‌و
 بڵێم خانم..ڕۆژتان باش! 

)3، ل81(
س���یوه‌یلی‌ له‌ ش���یعری‌ )خودایه‌ ب���ۆ نه‌تكردم به‌ 
قۆخ فرۆش(دا وه‌ها بیرێك ده‌هێنێت و كاری‌ له‌سه‌ر 

ده‌كات:
سه‌وزه‌فرۆشه‌كان

 له‌ كاتی‌ عاشقانه‌ترین میوه‌ و سه‌وزه‌دا
 ته‌ریقمان ده‌كه‌نه‌وه‌:

)هه‌ڵبژاردن نییه‌..لاچۆ خانم..بڕۆخاڵه‌(
له‌ وێنه‌یه‌كی‌ دیدا ده‌ڵێ:

من جارێك پیره‌مێردێكم به‌وه‌ دڵخۆشكرد، كه‌ 
پێم گوت:

)ده‌ستت ماچده‌كه‌م!( 
)6،ل71(
ئه‌م���ه‌ هه‌م���ان بی���ری‌ دلاوه‌ره‌ ب���ه‌ زیادكردن���ی‌ 
ڕێزگرتنی‌ میوه‌ و سه‌وزه، چونكه‌ به‌شێكی‌ سروشتن، 
دواتریش ڕێزی‌ ئه‌و كه‌سه‌ی‌ كه‌ مه‌به‌ستێتی‌ ده‌ستی‌ 
كه‌وێت. ئه‌وه‌ی‌ زۆر جێگه‌ی‌ س���ه‌رنج بێ له‌ شیعری‌ 
ئه‌م شاعیرانه‌دا به‌خشینی‌ وێنه‌یه‌كی‌ دیكه‌یه‌ به‌ میوه‌ 
له‌ شیعره‌كانیاندا، به‌ درێژایی ئه‌ده‌بی‌ كلاسیكی‌ ئێمه‌ 
ش���اعیرانێكمان هه‌ن كه‌ شیعره‌كانیان پڕه‌ له‌ سێو و 
به‌ه���ێ و لێمو كه‌ به‌ دركه‌ و خوازه‌ به‌كارهاتووه‌ بۆ 
په‌سنكردنی‌ سینه‌ی‌ خانمان و كچانی‌ خۆشه‌ویستیان، 
ئیدی‌ میوه‌كانی‌ دیكه‌ وه‌ها جێگه‌یه‌كیان نه‌بووه‌، ترێ 
وه‌ك ش���ه‌راب نمونه‌ی‌ میوه‌یه‌كی‌ دیكه‌یه‌، ئه‌مه‌ جگه‌ 
له‌ به‌یتی‌ فۆلكلۆر كه‌ پڕه‌ له‌و جۆره‌ چواندنانه‌. به‌ڵام 
می���وه‌ وه‌ك خۆی‌ داده‌نرێ ل���ه‌ ئه‌ده‌بیاتی‌ نوێ و له‌ 
ش���یعری‌ ئه‌م س���ێ ش���اعیره‌دا، جگه‌ له‌ به‌رزڕوانین 
بۆیان هه‌ندێجار سیفه‌تی‌ مرۆیی پێده‌به‌خشن. لێره‌وه‌ 
له‌ هه‌ڵچوون���ی‌ واتاییه‌وه‌ میوه‌ دێته‌وه‌ جیێ خۆی و 
له‌ دیدێكی‌ تره‌وه‌ واتا وه‌رده‌گرێت، دیدی‌ پیرۆزی‌ و 

ڕێزه‌ بۆ سروشت، بۆ گێلاس بۆ هه‌نار، هه‌نجیر.
نال���ی‌ وه‌ك دامه‌زرێنه‌ری‌ قوتابخانه‌ی‌ ش���یعری‌ 
كلاس���یكی‌ ك���وردی‌، كاتێك دێ���ت وه‌ك ش���اعیرانی‌ 
دیكه‌ی‌ هاوس���ێ، په‌س���نی‌ ژنێك ده‌دات و پێویستی‌ 
ب���ه‌ به‌كارهێنانی‌ هونه‌ره‌ باڵاكان���ی‌ ڕه‌وانبێژی‌ هه‌یه‌، 
چوێنراوێك دێنێت كه‌ نزیك بێت له‌ پێچوێنراوێكه‌وه‌ 
تا بتوانێ وێنه‌یه‌كی‌ ش���یعریی‌ باڵای لێس���ازبدات، بۆ 
ئه‌مه‌ش كۆمه‌ڵێك ش���ت دێنێ و مه‌به‌س���تی‌ جه‌س���ته‌ 
و له‌ش���ولاری‌ ژنان���ی‌ پێده‌چوێنێت، ته‌نه���ا وێنه‌یه‌ك 

نیش���اندان ده‌دات له‌ ژێر په‌رده‌ی‌ وێنه‌یه‌كی‌ دیكه‌وه‌، 
بۆ نمونه‌ له‌ شیعرێكیدا ده‌ڵێت:

نه‌خل و ڕوومان پێكه‌وه‌ن، یان باغه‌بان وه‌ی‌ 
كردووه‌

سه‌روی‌ هێناوه‌ له‌ سێب و به‌ی‌ موتوربه‌ی‌ 
كردوه‌!

) 12، ل546(
خۆش له‌سه‌ر سینه‌ی‌ سه‌ری‌ هه‌ڵداوه‌ دوو گۆی‌ 

سه‌ربه‌مۆر
مات و حه‌یرانم كه‌ عه‌ر عه‌ر كه‌ی‌ هه‌ناری‌ 

گرتووه‌!
 )12، ل538(
له‌ وه‌ها پارچه‌یه‌كدا ده‌رفه‌تی‌ خوێندنه‌وه‌ نادرێ‌ 
ب���ۆ به‌به‌هاوه‌ ڕوانین له‌ س���ێو و به‌هێ وه‌ك ئه‌وه‌ی‌ 
كه‌ هه‌یه‌ و به‌ش���ێكه‌ له‌ سروش���ت، به‌ڵكو گرنگه‌ له‌و 
ئاسته‌دا كه‌ سیفاتی‌ هه‌ریه‌كێ له‌وانه‌ كۆكراوه‌ته‌وه‌و 
نیشاندراوه‌ له‌ خانمێكی‌ نادیاردا. به‌ڵام ئه‌ده‌بیاتی‌ نوێ 
به‌ گش���تی‌ و شیعری‌ ئه‌م ش���اعیرانه‌ هه‌ڵوه‌شاندنه‌ی‌ 
هه‌م���وو ئ���ه‌و دیدانه‌ی���ه‌ ب���ۆ می���وه‌ و هه‌وڵیان���داوه‌ 
می���وه‌ وه‌ك ئ���ه‌وه‌ی‌ كه‌ به‌ش���ێكی‌ گرن���گ و جوانی‌ 
سروش���ته‌ بهێنرێته‌ ناو ش���یعره‌وه‌. سیوه‌یلی‌ كاتێك 
له‌ قه‌س���یده‌كه‌یدا له‌ دوای‌ چه‌ن���د دابڕانێكی‌ بابه‌تیی‌، 
ده‌یه‌وێ له‌ دوای‌ ده‌س���تپێكردنه‌وه‌، بگاته‌ ش���وێنێك 
ك���ه‌ بوونی‌ ئه‌م ده‌گه‌یه‌نێ���ت، خۆی‌ ده‌باته‌وه‌ به‌رده‌م 
س���ێبه‌ری‌ س���ووری‌ گێ�ل�اس و ل���ه‌ ژێ���ر دڵۆپه‌كانی‌ 
هێش���ووی‌ قه‌زواندا خۆی‌ ده‌ش���وات. ده‌ستبه‌رداری‌ 
هون���ه‌ری ش���یعری‌ نابێ���ت ئاڕاس���ته‌ی‌ چواندنه‌كان 
ده‌گۆڕێت و س���یفاتی‌ مرۆیی ده‌به‌خشێته‌ هه‌ریه‌كێك 
له‌و میوانه‌ی‌ باسیان ده‌كات )مه‌كری‌ چواله‌، حیكمه‌تی‌ 
داره‌به‌ن، س���نگفراوانی‌ هه‌نار( له‌ سروشت و مرۆڤ 
وێنه‌ی���ه‌ك پێكدێنێ���ت كه‌ خاڵی‌ نییه‌ ل���ه‌ عیرفانیه‌ت و 
پ���ڕه‌ له‌ ڕوانین���ی‌ جووڵه‌ئامێز و زین���دوو بۆ هه‌موو 
ئه‌و ش���تانه‌، جگه‌ له‌م قه‌سیده‌یه‌ له‌ قۆغفرۆشدا ته‌نها 
ئه‌و س���یفاتانه‌ی‌ میوه‌ و س���ه‌وزه‌ نیشاننادات، به‌ڵكو 
ده‌یانكات���ه‌ نمونه‌ی���ه‌ك تائێمه‌ش چاوی���ان لێبكه‌ین و 
ش���تێ له‌وانه‌وه‌ مرۆڤبوون به‌ مانای‌ وشه‌ هه‌ڵگرین.

)حیكمه‌تی‌ ش���یرینی‌ كاڵ���ه‌ك، پرس���یاره‌ گه‌وره‌كانی‌ 
ش���ه‌مامه‌، ساده‌یی په‌ڕی‌ س���ه‌وزی‌ كاهو( ئه‌مانه‌ به‌ 
هێند وه‌رگرتن���ی‌ ئه‌و میوانه‌ی���ه‌ و به‌رزكردنه‌وه‌یانه‌ 
ل���ه‌ ئاس���تی‌ خۆی���ان زیات���ر و هه‌ڵچوون���ی‌ واتای���ی 

پێبه‌خشیون.
دلاوه‌ر قه‌ره‌داخی‌ له‌و سیفات به‌خشینانه‌ی‌ گه‌لێك 
زۆره‌ و مه‌ودایه‌ك���ی‌ فراوان���ی‌ وێن���ه‌ ش���یعرییه‌كانی‌ 
گرتۆت���ه‌وه‌. )داڵغ���ه‌ی‌ گه‌ی���وی‌ به‌هێ، له‌پ���ی‌ گه‌رمی‌ 
گوڵه‌گه‌ن���م، ڕه‌ش���ه‌ ڕێحانه‌یه‌ك���ی‌ زیز، ترپ���ه‌ی‌ دڵی‌ 
ده‌نكێ���ك هه‌ن���ار..(، ل���ه‌ هه‌مان كات���دا به‌ جی���اوازی‌ 
ئ���ه‌وان هی���وا قادر گه‌لێ���ك وێنه‌ی‌ ش���یعر دێنێت كه‌ 
پڕاوپ���ڕی‌ میوه‌كان خۆیانن ب���ه‌ واتای‌ جۆراوجۆرو 
مه‌به‌س���ت پێكه‌وه‌، به‌ڵام له‌گه‌ڵ ئه‌وه‌شدا به‌ ته‌واوی‌ 
ده‌س���تبه‌رداری‌ ئ���ه‌و چواندن���ه‌ ناب���ێ ك���ه‌ ڕه‌گێك���ی‌ 
قووڵ���ی‌ له‌ ئه‌ده‌بیاتی‌ كلاس���یكی‌ ئێمه‌دا هه‌یه‌، وێنه‌ی‌ 
میوه‌گه‌لێك دێنێ كه‌ نوێیه‌ له‌ چواندندا و حاڵی خۆی 

پێنیشانده‌دات:
لێوم وه‌ك قۆخ قڵیشاوه‌ له‌شه‌رمان له‌ گه‌رمان

وه‌ك پێستی‌ سێوه‌ لاسوره‌ ده‌سوتێ، ڕوومه‌تم له‌ 
تای‌ عه‌شق

فیچقه‌ ده‌كا خوێنی‌ من وه‌ك ئاوی‌ مێو
 )9، ل65(
ل���ه‌ )بۆن���ی‌ ش���ه‌راب ل���ه‌ هه‌ناس���ه‌م دێ()8( ك���ه‌ 
ئه‌زمونێك���ی‌ هاوبه‌ش���ی‌ نام���ه‌ی‌ خ���ۆی‌ و س���ه‌حه‌ر 
ڕه‌س���اییه‌، له‌ نامه‌یه‌كدا به‌ش���ێكی‌ ت���ه‌واوی‌ له‌ میوه‌ 
و خڕی���ی‌ می���وه‌كان ده‌دوێت و له‌وێ���وه‌ تێڕوانین و 
چواندنه‌كان���ی‌ گه‌لێ���ك ش���اعیرانه‌ و ئێس���تاتیكایه‌نه‌ 
ده‌خاته‌ ڕوو، خاڵی‌ نییه‌ له‌ چێژی‌ سێكس���یی‌ پیاوانه‌ 
و ئه‌و دیده‌ی‌ ڕۆژهه‌ڵاتییه‌ی‌ كه‌ به‌رامبه‌ر به‌ میوه‌ و 

به‌ستنه‌وه‌ی‌ به‌ جه‌سته‌ی‌ ژنه‌وه‌ هه‌یه‌.
به‌ ش���ێوه‌یه‌كی‌ گش���تی‌ ده‌توانین بڵێین وێنه‌كانی‌ 
هه‌ر سێ شاعیر وێنه‌گه‌لێكن له‌ ئه‌ده‌بیاتی‌ هاوچه‌رخدا 
نوێ���ن، ئه‌م���ه‌ش واده‌كات له‌فه‌زایه‌ك���دا یه‌كبگرنه‌وه‌ 
و ش���یعریان جی���ا بێته‌وه‌ له‌ ش���اعیرانی‌ دیكه‌ی‌ ئه‌م 
قۆناغه‌، هاوكات له‌ ناو خودی‌ خۆشیاندا جیا ببنه‌وه‌ 

و هه‌ڵگری‌ تایبه‌تمه‌ندیی‌ خۆیان بن.

